
Ávarp forstjóra
Þorsteinn Ingi Sigfússon

Nýsköpun er ein undirstaða hagvaxtarins sem þjóðarbúið þarf til að 

halda samkeppnisstöðu sinni á alþjóðlegum markaði. Það er ljóst 

að hér á okkar litla landi keppum við ekki innbyrðis um fyrirtækin 

og frumkvöðlana, heldur erum við í samkeppni við það sem 

best gerist í hinum stóra heimi. Það er allra hagur að byggja upp 

fjölbreytt atvinnulíf og nýta vel þær auðlindir sem fyrir hendi eru, 

en ekki síður að hlúa að hugvitinu og skapa ný atvinnutækifæri á 

grundvelli þess. Hafa ber í huga að mjög auðvelt er að flytja á milli 

landa fyrirtæki og störf sem byggja á hugviti og að sjálfsögðu leita 

forsvarsmenn fyrirtækja í ákjósanlegustu aðstæður sem völ er á. 

Það eru fyrirtækin sem skapa arð og aukin framleiðni þeirra skapar 

hagvöxt. Til að skapa fyrirtækjunum ákjósanlegt starfsumhverfi 

þurfa aðstæður hér heima fyrir að vera á meðal þess sem best 

gerist á samkeppnissvæðum okkar. Við þurfum trausta innviði og 

gott rekstrarumhverfi, verðum að létta á áhrifum gjaldeyrishaftanna 

og síðast en ekki síst þurfum við öflugar stofnanir til að styðja við og 

aðstoða atvinnulífið.

Nýsköpunarmiðstöð Íslands hefur það að leiðarljósi nú sem 

endranær að þjóna íslenskum frumkvöðlum og okkar fjölbreytta 

atvinnulífi á sem allra bestan hátt og ýta undir frumkvöðlastarf og 

nýsköpun, betri nýtingu hráefna og grænkun atvinnulífsins. Þessi 

þjónusta á sér stað í samvinnu við stjórnvöld, sveitarstjórnarfólk 

víða um land, ýmis samtök og félög í þjóðfélaginu og ekki síst 

atorkusama frumkvöðla og fyrirtækin í landinu.

Nýsköpunarmiðstöð Íslands hefur þá sérstöku og eftirsóknarverðu 

stöðu að einbeita sér að verkefnum sem að jafnaði eru komin frá 

stigi grunnrannsókna og nálgast framleiðslu eða markaðssetningu 

vöru og þjónustu. Um leið forðast stofnunin að vera í samkeppni 

þar sem markaðurinn sinnir hlutverki sínu með ákjósanlegum 

hætti. Starfsfólk miðstöðvarinnar á samtöl við þúsundir frumkvöðla 

og fyrirtækja á ári hverju og hefur náin tengsl við fjöldann allan af 

sprotafyrirtækjum, bæði á frumkvöðlasetrum og víðs vegar um 

landið.

Snertifletir Nýsköpunarmiðstöðvar Íslands við atvinnulífið voru 

margvíslegir á árinu. Þar má nefna alþjóðlega ráðstefnuröð um 

steinsteypu sem stofnunin hélt í Hörpu. Rúmlega 300 sérfræðingar 

frá 32 löndum sóttu þessa viðburði sem þóttu takast með 

eindæmum vel.

Í samvinnu við Reykjavíkurborg var Setur skapandi greina opnað við 

Hlemm, en það samanstendur af þremur setrum, Tónlistarklasanum, 

Gasstöðinni og Hellinum. Með opnun þessa seturs skapast sérlega 

góð aðstaða fyrir frumkvöðla og fyrirtæki á breiðu sviði skapandi 

greina til að vinna að viðskiptahugmyndum sínum auk þess sem 

þetta framtak hefur sett nýjan og jákvæðan svip á svæðið í kringum 

Hlemm. Rannsókn sem gerð var við Uppsalaháskóla á árinu og bar 

saman frumkvöðlasetur okkar við sambærileg setur í Evrópu leiddi 

til afar góðra niðurstaðna okkur í hag.

Orkufrekur iðnaður fer vaxandi á landinu og nú nálgast 

álframleiðslan um milljón tonna á ári. Nýsköpunarmiðstöð 

svaraði kalli nýsköpunarráðherra á árinu og setti á stofn ál- og 

kísilþróunarsetur þar sem löng reynsla okkar og þekking er beisluð 

til þess að þjóna þörfum hins vaxandi iðnaðar.

Í samvinnu við Fjölbrautarskólann í Breiðholti, Reykjavíkurborg og 

menntamálaráðuneytið setti stofnunin á fót nýja FabLab smiðju í 

Eddufelli í Breiðholti á árinu. Verkefnið hefur tekist með ágætum. Eins 

var opnuð ný FabLab smiðja á Norðfirði og bætast þessar smiðjur 

við starfsemi miðstöðvarinnar á þessu sviði í Vestmannaeyjum, á 

Ísafirði og á Sauðárkróki.

Loks ber að geta þess að þátttaka okkar í starfi íslenska 

jarðvarmaklasans hefur verið farsæl. Energy Start-up 

ræsingarverkefni þar hafa tekist með ágætum og sérfræðingar okkar 

verið virkir í því starfi. Ræsingarverkefni Nýsköpunarmiðstöðvar víða 

um land munu fylgja í kjölfarið en þessum verkefnum er ætlað að 

draga fram nýjar viðskiptahugmyndir á viðkomandi svæðum, meta 

þær faglega og styðja þær sem skara fram úr til frekari ávinninga. 

Fyrsta ræsingarverkefnið var gangsett í Skagafirði sl. haust með afar 

góðum árangri. Framundan eru ræsingarverkefni í Fjallabyggð, á 

Austfjörðum og víðar.

Rekstur miðstöðvarinnar hefur verið í járnum og í raun hefur 

ótrúlega mikið áunnist miðað við þær þröngu skorður sem okkur 

eru settar. Það setti stórt strik í reikninginn að IPA-styrkir skyldu 

felldir niður, en miðstöðin hafði lagt mikla vinnu í styrkumsóknir og 

fengið vilyrði fyrir tveimur stórum styrkjum sem vinna átti verkefni 

fyrir. Eins brugðust styrkir frá græna hagkerfinu sem jákvæð 

svör höfðu borist við. Þrátt fyrir það eru niðurstöður ársreiknings 

stofnunarinnar viðunandi.

Í þessum pistli er einungis stiklað á stóru en ég hvet lesendur til að 

kynna sér vel þann fróðleik sem birtist í ársskýrslu þessari. 

Mestu verðmæti þekkingarmiðstöðvar eins og okkar felast í þeim 

framúrskarandi mannauði sem þar starfar. Ég er stoltur af mínu 

samstarfsfólki og þakka því ákaflega gott starf. Það er áframhaldandi 

verk að vinna á næstu árum og við leggjum metnað okkar í að 

þjónusta íslenskt atvinnulíf á öflugan hátt, vinna að rannsóknum 

og þróun og síðast en ekki síst að auka lífsgæði í landinu.



Stjórn og skipulag Nýsköpunarmiðstöðvar Íslands 
Hlutverk, starfsemi og kjarnagildi

Nýsköpunarmiðstöð Íslands var stofnuð árið 2007 og heyrir undir 

atvinnuvega- og nýsköpunarráðuneyti. 

Stefna Nýsköpunarmiðstöðvar Íslands til ársins 2018 skiptist í 
þrennt:

• Stefna á sviði rannsókna, þróunar og tækni

• Stefna á sviði stuðnings við frumkvöðla og fyrirtæki

• Stefna á sviði samkeppnishæfni fyrirtækja og lífsgæða – SiðVist

Starfsumhverfi Nýsköpunarmiðstöðvar Íslands tekur stöðugum 

breytingum og er mikilvægt að starfsemi og stefna miðstöðvarinnar 

taki mið af því. Stefnan er endurskoðuð árlega og árangur settur 

fram í ársskýrslu.

Hlutverk Nýsköpunarmiðstöðvar Íslands

Hlutverk Nýsköpunarmiðstöðvar er skilgreint í lögum nr. 75/2007 

um opinberan stuðning við tæknirannsóknir, nýsköpun og 

atvinnuþróun. Þar kemur m.a. fram að miðstöðin skuli „styrkja 

samkeppnisstöðu íslensks atvinnulífs og auka lífsgæði í landinu“. 

Nýsköpunarmiðstöð Íslands er falið að miðla þekkingu og 

veita stuðningsþjónustu fyrir frumkvöðla og sprota- og 

nýsköpunarfyrirtæki en einnig stunda tæknirannsóknir, þróun, 

greiningar, prófanir, mælingar og vottanir.

Nýsköpunarmiðstöð Íslands annast enn fremur önnur 

stjórnsýsluverkefni, sem stofnuninni eru falin samkvæmt lögum, 

stjórnvaldsfyrirmælum eða ákvörðun ráðherra og tekur í starfsemi 

sinni mið af stefnu Vísinda- og tækniráðs.

Kjarnasvið starfseminnar

Deildir Nýsköpunarmiðstöðvar Íslands eru fimm talsins: 

Efnagreiningar, Efnis-, líf- og orkutækni, Impra, Mannvirkjasvið 

og Steinsteypa - efnisfræði. Meginstoðdeild starfseminnar er 

Mannauðs- og markaðsstofa, sem er miðlæg stoðeining fyrir 

allar deildir miðstöðvarinnar og sinnir m.a. markaðsmálum, 

fjármálum, tölvuþjónustu, rekstri og viðhaldi fasteigna. Öll starfsemi 

Nýsköpunarmiðstöðvar Íslands er skilgreind undir tveimur 

kjarnasviðum:

• Stuðningur við frumkvöðla og fyrirtæki

• Tæknirannsóknir og ráðgjöf

Kjarnagildin skapa grunn fyrirtækjamenningar

Kjarnagildi starfseminnar eru grunnur að fyrirtækjamenningu 

Nýsköpunarmiðstöðvar Íslands sem þjónustustofnunar við íslenskt 

atvinnulíf. Kjarnagildin eru:

Sköpun – við hvetjum innri og ytri viðskiptavini til nýsköpunar og 

nýrra lausna í gegnum dagleg verkefni og rannsóknir 

Samstarf – við erum leiðandi í hvers konar samstarfi og þjónustu við 

frumkvöðla, fyrirtæki og háskólastofnanir og hvati til framþróunar. 

Framfarir í þróun atvinnulífs kalla á að margir leggi sitt af mörkum  

og vinni saman að sameiginlegri sýn til framtíðar 

Samfélagsleg ábyrgð – við skynjum breytingar í umhverfi okkar 

og bregðumst við með snörpum og ábyrgum hætti. Breyttar þarfir 

kalla oft á tíðum á breyttar áherslur hjá okkur.

Forstjóri Nýsköpunarmiðstöðvar Íslands er Þorsteinn Ingi Sigfússon 

og framkvæmdastjóri er Sigríður Ingvarsdóttir. Starfsmenn 

Skipurit Nýsköpunarmiðstöðvar Íslands

eru rúmlega 80 talsins. Vettvangur samráðs stjórnenda er 

framkvæmdaráð, sem fundar reglulega og í framhaldi þeirra funda 

eru haldnir starfsmannafundir. Samvinna deilda á sviði þróunar og 

vísinda er á könnu rannsókna- og vísindaráðs. Samráð starfsmanna 

og stjórnenda fer meðal annars fram í starfsmannaráði, sem 

skipað er fjórum stjórnendum og fjórum starfsmönnum. Einnig 

eru deildarfundir haldnir reglulega og starfsemin nýtur góðs af 

öflugu starfsmannafélagi. Í tengslum við starfsemina er starfandi 

ráðgjafaráð, sem skipað er af atvinnuvega- og nýsköpunarráðuneyti, 

en ráðið er samráðsvettvangur hagsmunaaðila um málefni 

miðstöðvarinnar.

Frá stofnun Nýsköpunarmiðstöðvar Íslands árið 2007 hefur 

bókhaldsþjónustu verið úthýst til skrifstofu rannsóknarstofnana 

atvinnuveganna (hér eftir nefnt SRA). Með fjárlögum fyrir árið 2014 

var starfsemi SRA verulega skert með það að leiðarljósi að leggja 

hana niður. SRA hefur starfað samkvæmt lögum um rannsóknir í 

þágu atvinnuveganna (nr. 64/1965) og var þjónustan aðallega á 

sviði bókhalds og fjárreiðna. Í upphafi var lagt til að Fjársýsla ríkisins 

tæki yfir verkefnin, en við nánari skoðun taldi Fjársýslan sér það ekki 

fært og var ákveðið að Nýsköpunarmiðstöð Íslands sem og aðrar 

stofnanir sem SRA hafði sinnt, s.s. Rannís, Hafrannsóknarstofnun 

o.fl., tækju sjálfar við verkefnunum.

Undirbúningur að þessum breytingum hófst upp úr áramótum 

en fullur kraftur var settur í verkefnið sl. sumar. Ljóst var að 

breytingarnar kölluðu á ný stöðugildi og tilfærslur á verkefnum. 

Nýsköpunarmiðstöð Íslands réð Eddu Ástvaldsóttur til starfa, en hún 

starfaði áður hjá SRA, og sér hún um færslu bókhalds, afstemmingar 

og fleira. Sigríður Halldórsdóttir tók við starfi gjaldkera. Fyrsta 

október sl. fór svo formlegur flutningur verkefnanna fram og hefur 

starfsemin gengið vel.  

Hjá SRA starfaði sex til átta manna hópur sem þjónustaði fjölda 

stofnana víðs vegar um landið og með tímanum varð til mikil 

sérþekking. Það er ljóst að þegar stofnun sem þessi er brotin upp og 

starfsemin flutt um víðan völl er ákveðin hætta á að þekking tapist 

og vinna þarf hlutina með öðrum hætti en áður var gert en um leið 

skapa breytingarnar tækifæri til nýrra vinnubragða og hagræðingar. 

Starfsemi  SRA var rekin af sér fjárlagalið og ekki greidd af þeim 

stofnunum sem nutu þjónustunnar. Þegar ákveðið var að leggja 

SRA niður og að Nýsköpunarmiðstöð Íslands tæki við færslu 

Umbreytingar í bókhaldi með flutningi SRA 
Jón Hreinsson

bókhalds fylgdi ekki fjármagn úr ríkissjóði. Þetta er því hreinn 

útgjaldaauki hjá Nýsköpunarmiðstöð Íslands, líkt og öðrum þeim 

sem nutu þjónustu SRA, og í raun niðurskurður til viðbótar við þann 

niðurskurð sem átt hefur sér stað á síðustu árum.

Þróun fjárlaga hefur ekki haldið í við launaþróun  

Nýsköpunarmiðstöð Íslands er þekkingarvinnustaður og eitt af því 

sem einkennir rekstur þannig vinnustaðar er að yfirleitt er stærsti 

kostnaðarliðurinn laun. Því er oft gagnlegt að horfa á hvernig 

tekjur og gjöld þróast miðað við umhverfið. Almennt hefur það 

tíðkast hér á landi að setja tekjur og gjöld í samhengi við vísitölu 

neysluverðs en réttara gæti verið að skoða reksturinn miðað við 

launavísitölu. Þegar launagreiðslur og aðkeypt sérfræðiþjónusta 

eru lagðar saman fer þessi kostnaður yfir 70% af heildarkostnaði 

Nýsköpunarmiðstöðvar Íslands. Þegar fjárlögin eru skoðuð í þessu 

ljósi sést að þróun fjárlaga hefur ekki haldið í við launaþróun á sama 

tíma. Ef framlag af fjárlögum hefði fylgt launavísitölu hefði það verið 

um 77 m.kr. hærra á árinu 2014 en raun bar vitni. Auk þess bætist 

við kostnaður vegna yfirtöku verkefna sem SRA sinnti áður. Það 

er því einlæg ósk starfsmanna Nýsköpunarmiðstöðvar Íslands að 

þessari þróun verði snúið við.  

Nýsköpun er undirstaða hagvaxtar í samfélaginu og fjöldi rannsókna 

hefur sýnt að það fjármagn sem sett er í nýsköpun skilar sér margfalt 

aftur til samfélagsins. Nú er lag að efla íslenska nýsköpun enn frekar.

Eitt meginhlutverk Nýsköpunarmiðstöðvar Íslands er að miðla 

þekkingu og stuðningsþjónustu til sprota- og nýsköpunarfyrirtækja. 

Mikilvæg leið til að geta uppfyllt þetta hlutverk og til að byggja upp 

þekkingu og úrræði sem styðja nýsköpunar- og sprotafyrirtæki til 

vaxtar er þátttaka í norrænu samstarfi um nýsköpunarverkefni í 

þágu fyrirtækja og atvinnulífs. 

Norðurlöndin standa sterk í alþjóðlegu samhengi þegar kemur að 

nýsköpun og vexti sprotafyrirtækja. Mörg áhugaverð sprotafyrirtæki 

hafa orðið til á Norðurlöndum undanfarin ár og alþjóðavæðing 

og árangur margra þeirra hefur verið á heimsmælikvarða. 

Rannsóknir á árangri sprotafyrirtækja benda þó til þess að fyrirtæki 

á Norðurlöndum eigi við ýmsa veikleika og aðstæður að stríða 

sem hamla vexti þeirra og alþjóðavæðingu. Meðal þeirra áskorana 

sem nýsköpunar- og sprotafyrirtæki á Norðurlöndunum kljást 

sameiginlega við eru smæð heimamarkaðar, takmarkað aðgengi að 

sérfræðiþekkingu og starfsfólki með reynslu og þekkingu á hröðum 

vexti og alþjóðasókn, og síðast en ekki síst, takmarkað aðgengi 

að fjárfestum og fjármagni. Þessar hindranir ógna hagvexti og 

nýsköpun til lengri tíma litið. Saman eru Norðurlöndin hins vegar 

áhugaverður markaður með sterka samfélagslega innviði og sterka 

ímynd og á Norðurlöndunum er að finna þekkingu og fjármagn 

sem að haldi getur komið við frekari alþjóðasókn.

Væntingar um betri þjónustu og úrræði fyrir viðskiptavini

Á vettvangi norræns samstarfs hafa ráðherrar nýsköpunar og 

atvinnumála lagt línur um áherslur og aðgerðir til að takast á við 

þessa veikleika með hagnýtum og raunhæfum hætti. Atvinnumála- 

og nýsköpunarráðuneytið leiðir verkefnið fyrir hönd Íslands, 

en sem undirstofnun ráðuneytisins tekur Nýsköpunarmiðstöð 

Íslands virkan þátt í framkvæmd þess, í samstarfi við Norrænu 

nýsköpunarmiðstöðina. Væntingar Nýsköpunarmiðstöðvar eru 

að þessi vinna muni skila sér í betri þjónustu og úrræðum fyrir 

nýsköpunar- og sprotafyrirtæki í hópi viðskiptavina. 

Til að tryggja tengingu og þýðingu verkefnisins við aðstæður 

fyrirtækjanna sem það á að þjóna var leitað til reynslumikilla 

frumkvöðla í ráðgjafahópi sem gert hefur stefnumótandi tillögur 

um verkefni og forgangsröðun. Fulltrúar Íslands í stýrihópnum eru 

Vilborg Einarsdóttir, framkvæmdastjóri Mentor samstæðunnar, og 

Jon von Tetzchner, fjárfestir og stofnandi Opera Software. 

Markmið verkefnisins er að fjölga sprotafyrirtækjum á Norður–

löndum sem ná hröðum vexti og að hafa áhrif á innviði og 

aðstæður í því skyni að auka líkur á árangri hraðvaxtarfyrirtækja. 

Meðal aðgerða sem ýtt verður úr vör til að ná þessum markmiðum 

má nefna:

• Samstarf um þekkingaryfirfærslu og bætta innviði til að   
hraða vexti sprotafyrirtækja á Norðurlöndum 

• Samstarf um að opna markaði, um aðgengi að fjármagni   
og að styðja við hraðari vöxt sprotafyrirtækja

• Aðgerðir til að byggja upp mannauð og laða að starfsfólk   
með lykilhæfni í þágu hraðvaxtarfyrirtækja

• Aðgerðir til að styrkja ímynd vörumerkisins „Norðurlönd“   
á alþjóðavettvangi.

Norrænt samstarf um frumkvöðla og fjármögnun 
Berglind Hallgrímsdóttir 

Þróunarsetur í efnistækni hefur verið stofnað hjá Nýsköpunar–

miðstöð Íslands að undirlagi atvinnuvega- og nýsköpunarráðherra. 

Rannsóknir á sviði efnistækni hafa lengi verið stundaðar hjá 

Nýsköpunarmiðstöð Íslands og áður Iðntæknistofnun en með 

stofnun þróunarsetursins verður áhersla á þessu sviði aukin 

og stefnan enn skýrari. Þessi stefnumörkun tengist nýlegum 

fjárfestingasamningi ríkisstjórnar Íslands og Silicor Materials 

um byggingu sólarkísilverksmiðju á Grundartanga og samhliða 

yfirlýsingu um stofnun þróunarseturs var tilkynnt að lögð yrði fram 

ný áætlun hjá Tækniþróunarsjóði um að fjármagna nýsköpunar- og 

þróunarverkefni á sviði efnistækni gegn jafnháu framlagi fyrirtækja. 

Þróunarsetrinu er ætlað að ýta undir samstarf og styðja við 

rannsóknir á þessu sviði og er markmiðið að auka þekkingu og 

verðmætasköpun á sviði efnistækni almennt. Svipaður rammi fyrir 

samstarf rannsóknastofnana og háskóla og ál- og kísilmálmiðnaðar 

er þekktur erlendis, svo sem í Noregi þar sem stuðningur iðnaðarins 

við rannsóknir á þessu sviði byggir á gömlum grunni.  

Staðsetning þróunarsetursins á Nýsköpunarmiðstöð Íslands 

hentar vel þar sem rannsóknir á þessu sviði hafa verið stundaðar 

um árabil, aðstaða, tækjabúnaður og sérfræðiþekking er til staðar 

og fjölmörg verkefni á þessu sviði hafa verið unnin. Forstjóri 

Nýsköpunarmiðstöðvar Íslands, Þorsteinn Ingi Sigfússon, hefur 

sterka tengingu við rannsóknir á þessu sviði og sem prófessor 

við Háskóla Íslands hefur hann útskrifað tvo doktora og tugi 

meistaranema á sviði ál- og kísilmálmtækni. 

Þau verkefni sem unnin hafa verið á Nýsköpunarmiðstöð á sviði 

áls og kísilmálms spanna vítt svið og þegar efnistæknin í heild 

er skoðuð eru verkefnin mýmörg. Sem dæmi má nefna verkefni 

sem tengjast umhverfisáhrifum frá álverum, endurvinnslu gjalls, 

nýtingu kerbrota sem kolefnisgjafa í steinullarframleiðslu og 

framleiðsluþróun á einangrunarefnum til nýtingar í rafgreiningarker 

álvera. Í þessum rannsóknum hefur áherslan gjarnan verið lögð á að 

nýta betur hráefni eða afurðir sem falla til.  

Samfélagsleg ábyrgð afar mikilvæg

Grundvöllur árangurs rannsókna og þekkingaruppbyggingar á 

þessu sviði er gott samstarf við háskóla og sprotafyrirtæki innan 

sviðsins ásamt náinni samvinnu við iðnaðinn og starfandi fyrirtæki. 

Með aukinni áherslu á rannsóknir á sviði efnistækni er ekki aðeins 

verið að byggja upp þekkingu og færni, heldur er einnig verið að 

skapa forsendur fyrir ný störf og rekstur nýrra fyrirtækja hvort sem 

um ræðir þjónustufyrirtæki fyrir stóriðju eða fyrirtæki sem vinna 

með afurðir eða jafnvel úrgangsefni. Betri nýting orku og efnis í 

öllum iðnaðarferlum er nokkuð sem stendur miðstöðinni nærri og 

aukin umhverfisvitund og samfélagsleg ábyrgð hefur ýtt enn frekar 

undir. 

Stórfyrirtæki á sviði efnistækni eru starfandi hér á landi og mun 

iðnaður á þessu sviði vaxa enn frekar þegar vinnsla kísilmálms fer 

af stað. Það er mikilvægt að þekking og færni sé til staðar til þess að 

sinna þeim iðnaði og til að greina og nýta tækifærin sem skapast í 

kringum þessa uppbyggingu. Þróunarsetur í efnistækni mun vinna 

að því að styðja við og efla rannsóknir og nýsköpun á þessu sviði 

sem og á hinu víðfeðma sviði efnistækni almennt.

Þróunarsetur í efnistækni 
Guðbjörg Óskarsdóttir

Nýsköpunarmiðstöð Íslands býr yfir 15 ára farsælli reynslu af rekstri 

frumkvöðlasetra og aldrei fyrr hefur starfsemin verið eins blómleg 

og einmitt nú. Óhætt er að fullyrða að atburðir í íslensku efnahags- 

og viðskiptalífi hafi leitt til þess að losnað hafi um mikla þekkingu 

og sköpunargleði hjá landanum, sem fann sér nýjan farveg í kjölfar 

hrunsins, og varð til þess að fjölmargar viðskiptahugmyndir urðu 

að veruleika og ný sprotafyrirtæki litu dagsins ljós. Á árinu 2014 

var opnað nýtt setur, Setur skapandi greina við Hlemm í samstarfi 

við Reykjavíkurborg. Setrið skiptist í í þrjú svæði þar sem fjölmörg 

sprotafyrirtæki og frumkvöðlar vinna að viðskiptahugmyndum 

sínum á sviðum skapandi greina.

Nýsköpunarmiðstöð Íslands kemur að rekstri eftirtalinna 

frumkvöðlasetra:

• Keldnaholti

• Kími Medical park

• Kvosinni, í samvinnu við Íslandsbanka

• Kveikjunni, í samvinnu við Hafnarfjarðarbæ og Garðabæ

• Tónklasanum, í samvinnu við Reykjavíkurborg

• Hlemmi, setri skapandi greina, í samvinnu við    
  Reykjavíkurborg

• Gasstöðinni, í samvinnu við Reykjavíkurborg

• Setri í Húsi sjávarklasans, í samvinnu við Sjávarklasann

• Hugheimum í Borgarnesi, í samvinnu við KPMG

• FRUSS, í samvinnu við samtök sunnlenskra sveitarfélaga.

Starfsfólk Nýsköpunarmiðstöðvar Íslands hefur lagt metnað sinn 

í að veita frumkvöðlum og fyrirtækjum góða aðstöðu og faglega 

aðstoð við þróun viðskiptahugmynda sinna og sú vinna hefur svo 

sannarlega skilað sér á ýmsa vegu. 

Ávinningurinn er ótvíræður. Lokaverkefni Jóhanns Bjarna 

Kolbeinssonar í meistaranámi hans við viðskiptadeild Háskólans 

í Uppsölum í Svíþjóð sýnir t.d. vel fram á þann frábæra árangur 

sem náðst hefur meðal fyrirtækja á frumkvöðlasetrunum. Í 

rannsókn sinni studdist Jóhann Bjarni við doktorsrannsókn þar 

sem 12 frumkvöðlasetur í sex Evrópulöndum, Belgíu, Þýskalandi, 

Bretlandi, Frakklandi, Hollandi og Írlandi, voru rannsökuð ítarlega. 

Þá rannsókn yfirfærði hann á frumkvöðla á frumkvöðlasetrum 

Nýsköpunarmiðstöðvar Íslands og gerði samanburð þarna á milli. 

Helstu niðurstöður voru þessar:

• Menntunarstig frumkvöðla Nýsköpunarmiðstöðvar Íslands 
er mjög hátt, 96,7% eru með a.m.k. eina háskólagráðu. 
Meðalaldur frumkvöðla er nokkuð hár eða 42 ár.

• Af þeim 20 vandamálum og hindrunum sem spurt var um 
vafðist aðeins eitt þeirra frekar fyrir frumkvöðlum á Íslandi en í 
Evrópu, en það var fjármögnun fyrirtækja. 62% frumkvöðlanna 
á Íslandi sögðust hafa upplifað vandamál við fjármögnun, en 
aðeins 41% þeirra í Evrópu. 

• Einnig var spurt hvort frumkvöðlum hefði tekist að leysa þau 
vandamál sem þeir stóðu frammi fyrir eftir að þeir hófu störf á 
frumkvöðlasetrunum. Í ljós kom að í öllum flokkunum 20 sem 
spurt var um voru vandamál frumkvöðla á Íslandi að meðaltali 
leyst í 81% tilfella en í 35,7% tilfella í Evrópu. 

• Um 80% frumkvöðla á frumkvöðlasetrum Nýsköpunar–
miðstöðvar Íslands eru ánægð eða mjög ánægð með þann 
árangur sem fyrirtæki þeirra hafa náð síðan þau hófu störf á 
setrunum.

Niðurstöður rannsóknarinnar sem og fjölmörg viðtöl við frumkvöðla 

staðfesta að þörfin fyrir starfsemi setranna er brýn enda er eftirspurn 

eftir veru þar mikil og starfsandi á setrunum einstaklega góður. 

Nýsköpunarmiðstöð Íslands mun halda áfram því þróttmikla starfi 

sem unnið er með frumkvöðlum og fyrirtækjum og stefnir á enn 

meiri árangur í framtíðinni þjóðarbúinu til heilla.

Farsæll rekstur frumkvöðlasetra 
Sigríður Ingvarsdóttir

Í október 2013, undirrituðu Nýsköpunarmiðstöð Íslands 

og Reykjavíkurborg samning um leigu á húsnæði fyrir nýtt 

frumkvöðlasetur, Setur skapandi greina við Hlemm. Þar með 

hófst farsælt samstarf þessara tveggja aðila við uppbyggingu 

frumkvöðlasetursins sem hafði það markmið að sameina undir einn 

hatt hóp fyrirtækja og aðila á hinum fjölbreyttu sviðum skapandi 

greina. Tilviljun réð ekki staðsetningu setursins því að mikill áhugi 

er fyrir því að byggja svæðið við Hlemm upp sem svæði sem iðar af 

menningu, listum og sköpun í margvíslegu birtingarformi. Var mikil 

von bundin við það að Setur skapandi greina yrði sá jarðvegur sem 

skapandi fólk og fyrirtæki gætu vaxið og dafnað í með aðstoð og 

aðkomu Nýsköpunarmiðstöðvar Íslands. 

Óhætt er að fullyrða að sú von hafi ræst. Mikill áhugi reyndist vera hjá 

frumkvöðlum og fólki í skapandi greinum á að fá aðstöðu á setrinu og 

einnig að verða hluti af því frábæra samfélagi skapandi fólks sem nú 

hefur myndast við Hlemm. Rúmlega ári eftir undirritun samningsins 

við Reykjavíkurborg er Setur skapandi greina komið í fullan gang 

og hefur lífið á Hlemmi tekið stakkaskiptum. Nú þegar þessi orð 

eru rituð hafa um 120 einstaklingar hjá 54 frumkvöðlafyrirtækjum 

komið sér fyrir á Hlemmi. Fjölbreytileiki hugmyndanna og fyrirtækin 

sjálf eru afar fjölbreytt og endurspegla vel kraftinn sem einkennir 

oft það fólk sem lifir og hrærist innan skapandi greina og hefur 

dugnað, elju og þor til að koma hugmyndum sínum á framfæri.

En hvað eru skapandi greinar? Þetta hugtak er að mörgu leyti 

nokkuð óljóst og skilgreiningin á því getur verið æði víðtæk. 

Samkvæmt skilgreiningu íslenskrar kynningarmiðstöðvar skapandi 

greina flokkast eftirfarandi undir skapandi greinar: menningararfur, 

sviðslistir, tónlist, myndlist, bókmenntir, kvikmyndagerð, 

tölvuleikjagerð og ýmiss konar hönnun. Þetta eru vissulega ólíkar 

greinar og hefur uppbygging Seturs skapandi greina tekið mið 

að því, til dæmis er reynt að setja ekki mjög ólík fyrirtæki á sömu 

svæðin. Setur skapandi greina skiptist í þrjú svæði sem mynda ólíka 

kjarna. Þau eru:

1. Tónlistarklasinn. Þar starfa tónlistartengdir aðilar, 
t.a.m. Iceland Airwaves, Tónverkamiðstöð Íslands og 
Útflutningsskrifstofa íslenskrar tónlistar (ÚTÓN). 

2. Gasstöðin. Í íbúðarhúsi stöðvarstjóra gömlu Gasstöðvarinnar, 
að Hverfisgötu 115, hafa ýmis hönnunarfyrirtæki komið sér 
vel fyrir. Þar starfa til að mynda fyrirtæki sem sérhæfa sig í 
grafískri hönnun, fatahönnun, leturgerð, upplifunarhönnun, 
innanhússarkitektúr, vöruþróun og skartgripagerð. 

3. Hellirinn. Segja má að Hellirinn sé í raun „hjarta“ Setursins 
því að sá hluti er stærstur og það svæði er fjölmennast. Í 
Hellinum eru haldnir reglulegir fyrirlestrar, kynningar og 
vinnustofur jafnt fyrir frumkvöðla sem almenning. Í Hellinum 
er ólíkum fyrirtækjum blandað saman í hálfopið rými og 
spannar starfsemi þeirra breitt svið. Á setrinu eru til að 
mynda kvikmyndafyrirtæki, hugbúnaðarfyrirtæki, rithöfundar, 
ostaframleiðsla, handverk, ferðaþjónusta, hljóðtækni, 
ljósmyndun, framleiðsla matvæla úr skordýrum og margt fleira. 

Þó að svæðin þrjú séu aðskilin mynda þau eina heild þar sem 

frumkvöðlar og fyrirtækin ná, á þessum sameiginlega vettvangi, að 

tengjast og vinna saman með ýmsum hætti. Gaman hefur verið að 

fylgjast með því hvernig samstarf milli áður ótengdra aðila hefur 

myndast. Margar nýjar hugmyndir hafa sprottið fram og eru menn 

sammála um að Setrið hafi nú þegar styrkt fyrirtækin og komi til 

með að styrkja þau enn frekar í framtíðinni. 

Sem fyrr sagði hefur samstarf Nýsköpunarmiðstöðvar Íslands við 

Reykjavíkurborg verið ákaflega farsælt. Reykjavíkurborg hefur lagt til 

mikla fjármuni við standsetningu húsnæðisins og hafa starfsmenn 

borgarinnar sem komið hafa að verkefninu reynst allir af vilja gerðir. 

Eiga þeir miklar þakkir skildar fyrir liðlegheitin og alla þá aðstoð sem 

þeir hafa veitt samstarfinu.

Menning, list og sköpun á Hlemmi  
Eyjólfur Eyjólfsson

Nýsköpunarmiðstöð Íslands hefur undanfarið ár lagt áherslu á 

málefni skapandi greina og hafa verkefnin verið margbreytileg. 

Fyrst ber að nefna opnun frumkvöðlasetursins Setur skapandi 

greina við Hlemm. Við getum ekki annað en verið stolt af þessu 

frumkvöðlasetri og því hugmyndaríka fólki sem þar starfar. Á 

setrinu hefur myndast skemmtilegt samfélag öflugra frumkvöðla 

sem í sameiningu skapa líflega stemningu í góðu vinnuumhverfi. 

Markmiðið með stofnun frumkvöðlasetursins hefur frá upphafi 

verið að ýta undir skapandi hugsunarhátt í öflugum fyrirtækjarekstri. 

Liður í því er fyrirlestraröðin „Gaman í alvörunni“ sem hefur verið 

haldin reglulega í vetur. Viðfangsefni hafa verið rædd út frá 

fræðilegum hugtökum, til dæmis varðandi rekstur og markaðsmál, 

og hagnýtum reynslusögum frá öflugum frumkvöðlum sem 

starfa í umhverfi skapandi greina. Viðburðirnir hafa fengið góðar 

viðtökur og fjöldi skapandi frumkvöðla víðs vegar af landinu hafa 

sótt þá. Nýsköpunarmiðstöð Íslands mun halda ótrauð áfram að 

miðla þekkingu, afla nýrrar þekkingar á þeim málefnum sem hæst 

ber hverju sinni og fá til sín framúrskarandi skapandi frumkvöðla 

til að miðla reynslu sinni til þeirra sem eru að stíga sín fyrstu 

skref í fyrirtækjarekstri. Því eru allir, sem erindi eiga, velkomnir 

á fyrirlestraröðina „Gaman í alvörunni“. Nánari upplýsingar um 

atburðina er að finna á vef Nýsköpunarmiðstöðvar Íslands www.

nmi.is og fésbókarsíðu miðstöðvarinnar.

Efling skapandi greina er samvinnuverkefni margra ólíkra aðila í 

atvinnulífinu og höfum við átt gott samstarf við erlenda sem og 

innlenda aðila. Samstarf og samvinna er okkur ofarlega í huga 

á nýju ári því að á síðasta ári héldum við áfram öflugu norrænu 

samstarfi, tókum virkan þátt í stefnumótunarvinnu fyrir samnorræn 

verkefni á sviðum skapandi greina og má vænta tíðinda af þeirri 

vinnu á næstunni. Í samnorrænum verkefnum sem varða aðrar 

atvinnugreinar höfum við unnið að því að skapandi greinum sé 

gert hátt undir höfði, enda eru greinarnar einn helsti drifkraftur 

nýsköpunar. Í haust héldum við skemmtilegan og fróðlegan 

viðburð í samstarfi við KreaNord Investor, Creative Business Cup og 

Enterprise Europe Network. Viðfangsefni fundarins voru fjárfestingar 

í skapandi greinum. Það er mikilvægt að fjárfestingamálum í 

skapandi greinum sé haldið á lofti og munum við halda áfram að 

aðstoða skapandi frumkvöðla við að gera fyrirtæki sín tilbúin fyrir 

aðkomu fjárfesta. Einnig viljum við hvetja til fjárfestinga í skapandi 

greinum með ýmsum hætti í atvinnulífinu. 

Drifkraftur skapandi greina eykst með aukinni samvinnu

Þegar litið er til íslenskra samstarfsverkefna ber að nefna aðkomu 

okkar í fyrsta skiptið að alþjóðlegu ráðstefnunni You Are In Control, 

sem er samvinnuverkefni íslenskra kynningarmiðstöðva skapandi 

greina og Íslandsstofu. Það var heiður að fá tækifæri til að taka þátt 

í þessu verkefni og áhugavert að upplifa hvernig skapandi greinar 

vinna saman og þróa þetta einstaka „creative synergy“ sem var 

þema ráðstefnunnar í fyrra. Þetta er aðeins brot af þeim verkefnum 

sem hafa verið unnin á sviði skapandi greina á árinu 2014. Flest 

verkefni Nýsköpunarmiðstöðvar Íslands grundvallast á samstarfi 

og það er einlægur vilji miðstöðvarinnar að vinna áfram að vaxandi 

samvinnu, auka þekkingaryfirfærslu með öflugu fræðslustarfi og 

leggja þannig sitt af mörkum til að atvinnulífið eflist enn frekar með 

drifkrafti skapandi greina.

Gaman í alvörunni  
Sigþrúður Guðnadóttir

Fyrirtækið DT-Equipment (DTE) var eitt þeirra sjö sprotafyrirtækja    

sem valið var til þátttöku í Startup Energy Reykjavík, 

viðskiptahraðlinum á árinu 2014. Fyrirtækið hefur fram að þessu 

unnið að ýmsum sérhönnuðum tæknilausnum fyrir áliðnaðinn. 

Hugmyndin sem fyrirtækið kynnti í viðskiptahraðlinum snerist um að 

nýta laser-ljós til efnagreininga á álbráð og raflausn í rauntíma með 

færanlegum búnaði. Takmark DTE er að auðvelda framleiðslueftirlit 

í álverum með því að bjóða upp á tæki til efnagreininga sem hægt 

er að framkvæma á staðnum í stað hefðbundinnar sýnatöku og 

efnagreininga á tilraunastofu. Afleiðing skilvirkara eftirlits/stjórnunar 

er margþætt en á endanum sparast miklir fjármunir í rekstri álvera.

Nýsköpunarmiðstöð Íslands er aðili að Startup Energy Reykjavík 

verkefninu og veitir fyrirtækjum tæknilega aðstoð og handleiðslu 

þar sem við á. DTE fékk í framhaldinu styrk úr Tækniþróunarsjóði 

og frá Norðuráli og hefur það fjármagn m.a. verið nýtt til að tryggja 

fyrirtækinu tilraunaaðstöðu og sérfræðiráðgjöf hjá Efnis-, líf- og 

orkutæknideild Nýsköpunarmiðstöðvar Íslands. Kristján Leósson, 

framkvæmdastjóri deildarinnar, hefur starfað með DTE að þróun 

efnagreiningaraðferðarinnar en hann hefur yfir 15 ára reynslu af 

rannsóknum í ljóstækni. Aðferðin nýtir gríðarlega öfluga laser-púlsa, 

sem vara aðeins í nokkrar nanósekúndur, til að sundra efnum eða 

efnasamböndum. Við það myndast jónað rafgas og gríðarlegur 

hiti við yfirborðið; um eða yfir 10.000°C sem er tvöfalt hærri hiti en 

við yfirborð sólar. Einstök frumefni í jónuðu rafgasinu geisla frá sér 

ljósi á vel skilgreindum bylgjulengdum. Með því að greina ljósið 

með litrófsgreini má því sjá fingrafar hvers efnis fyrir sig. Á ensku 

nefnist þessi aðferð „Laser-Induced Breakdown Spectroscopy“ eða 

LIBS. Nefna má að sambærileg tækni er notuð til efnagreininga í 

Curiosity farartækinu sem nú rannsakar yfirborð Mars.

Útgeislunarróf hvers frumefnis er háð uppröðun rafeinda á orkuhvel 

frumeindanna og bylgjulengd útgeislunarinnar er því vel skilgreind 

og einkennandi fyrir frumefnið. Útgeislunarbylgjulengdum 

frumefna má fletta upp í gagnabönkum, t.d. hjá National Institute of 

Standards and Technology (NIST) í Bandaríkjunum, og bera saman 

við þá geislun sem greiningarbúnaðurinn mælir. Á myndinni að 

neðan má sjá geislun frá sýni á þröngu bylgjulengdabili á útfjólubláa 

hluta litrófsins. Séu litrófslínurnar bornar saman við litrófslínur áls úr 

gagnabanka NIST (rauðar línur) má sjá fullkomna samsvörun. Hið 

sama má gera fyrir önnur efni í sýninu, jafnvel þau sem eru til staðar 

í mjög litlu magni. Mælingin sjálf tekur innan við eina sekúndu.

Ljós álsins 
Kristján Leósson 

Á síðustu árum hefur Steinsteypudeild Nýsköpunarmiðstöðvar 

Íslands (Steinsteypa – efnisfræði) stundað í auknum mæli flóknar 

straumfræðilegar rannsóknir með hjálp reiknilegrar straumfræði 

(e. computational fluid dynamics – CFD). Hér er átt við reikninga 

á flæði steinsteypu, múr og sementsefju í fersku ástandi, þ.e. í 

vökvakenndu ástandi. Reynslan hefur sýnt að slíkir reikningar geta 

verið mikilvægt hjálpartæki í ýmsum rannsóknarverkefnum sem 

deildin vinnur að. Þess ber að geta að markmið slíkra reikninga 

er ekki nauðsynlega að fá þrívíðar niðurstöður, heldur getur aðal 

niðurstaðan verið tölulegt gildi (sem fall af tíma) eins og kraftur, 

kraftvægi, kögglunarstig (e. coagulation state), skerhraði (e. shear 

rate), hitastig og svo framvegis.

Markmið slíkra reikninga geta verið margþætt og þá fyrst og fremst 

háð tilteknu verkefni. Hingað til hefur í grundvallaratriðum verið 

hægt að skipta þeim í tvennt: Í fyrsta lagi geta reikningar gefið 

upplýsingar sem ekki er hægt að ná með beinum mælingum, eins 

og kögglunarstig (e. coagulation state) af sementsefju sem fall af 

rúmi og tíma. Í öðru lagi geta slíkir reikningar sparað fjármuni. Að 

gera eina flókna og mannfreka tilraun getur auðveldlega kostað 

nokkrar milljónir í framkvæmd. Fæst verkefni bera slíkan kostnað 

ef tilraunin misheppnast og þörf er á endurtekningum. Í slíkum 

tilvikum er hagkvæmara að setja verkefnið fyrst upp í reikniheimi 

og framkvæma nokkrar tilraunir þar, til að átta sig betur á kerfinu 

í heild og auka þannig líkur á velheppnaðri framkvæmd tilrauna.

Nokkur dæmi um reikninga sem hafa verið framkvæmdir á 

Steinsteypudeild Nýsköpunarmiðstöðvar Íslands eru eftirfarandi: 

• Hvernig holrýmd getur myndast við gerð steyptra 
T-burðabita. 

• Greining flæðiferla í mælitækjum, t.d. með aðgreiningu á 
milli áhrifa seigju (e. viscosity) og þrýstings (e. hydrodynamic 
pressure). 

• Við þróun á nýjum mælitækjum. Í stað þess að smíða og þar 
á eftir prufa nýtt mælitæki, er hægt að gera þetta í reikniheimi. 
Með þessu er hægt að betrumbæta tækið áður en raunveruleg 
tækjasmíði á sér stað. Það sem hér um ræðir er tölvustudd 
hönnun (e. computer aided design). 

Notast er við líkanið OpenFOAM til ofangreindra útreikninga (www.

openfoam.org) og hefur Steinsteypudeild Nýsköpunarmiðstöðvar 

Íslands sett upp allmargar útgáfur á nokkrum 64 bita Línux vélum 

sem eru til umráða. Einnig hefur deildin sett upp OpenFOAM 

á öflugustu reiknivél sem staðsett er á Íslandi, Nordic High 

Performance Computing – NHPC (nhpc.hi.is) og framkvæmir 

reikninga þar.

OpenFOAM er eitt öflugasta reikniforritið (e. Computational 

Continuum Mechanics – CCM) sem hægt er að fá í dag og er 

að auki ókeypis undir leyfinu GNU GPL (www.gnu.org/licenses/

licenses.html). Hins vegar er það óþjált til notkunar þar sem 

notendaviðmótið er í aðalatriðum C++. Með leyfinu GNU GPL, 

hefur notandi aftur á móti aðgang að öllum forritakóðum sem 

stuðla að mikilvægu gegnsæi við forritun eðlisfræðilögmála og 

jaðarskilyrða. Í raun er OpenFOAM ekki aðeins samansafn af leysum 

(e. solvers), heldur er þetta einnig forritunarumhverfi til þróunar á 

nýjum leysum. Á steypudeildinni hafa þó nokkrir nýir leysar verið 

forritaðir fyrir ýmis sérverkefni.

Notkun reiknilegrar straumfræði
Jón Elvar Wallevik

Stuðningur við vöxt ferðaþjónustufyrirtækja, aukin nýsköpun og 

gæði í þjónustu er meðal mikilvægustu áhersluverkefna Impru 

á Nýsköpunarmiðstöð Íslands. Í því skyni hefur á undanförnum 

misserum verið unnið að gerð stuðningsefnis til vöruþróunar í 

ferðaþjónustu. Unnið er út frá þeirri forsendu að samþætta áherslur 

í markaðssetningu Íslands sem áfangastaðar ferðamanna og vöru- 

og þjónustuþróun fyrirtækja. Þannig geta fyrirtæki mótað vörur 

sínar og þjónustu með tilliti til þeirra markhópa sem sótt er á í 

heildarmarkaðssetningu landsins.  

Með þessar áherslur í huga hafði Nýsköpunarmiðstöð Íslands 

frumkvæði að gerð handbókar sem fékk heitið „Einstök íslensk 

upplifun – vegur til vaxtar“ sem gefin var út haustið 2014. Skoðuð 

voru sambærileg verkefni víða og er bókin unnin með hliðsjón af 

handbókum útgefnum í Finnlandi, Kanada og Ástralíu. 

Handbókin „Einstök íslensk upplifun“ samanstendur af stuttum 

köflum, dæmisögum, gátlistum og fleiru sem nýst getur við 

þróun í ferðaþjónustu. Í bókina geta fyrirtæki í ferðaþjónustu sótt 

fyrirmyndir, hugmyndir, tól og tæki til að þróa verðmætar afurðir 

sem henta þeim markhópi sem horft er til. Með því að draga 

fram sérstöðu fyrirtækja, stöðu, svæða og landa við þróun og 

uppbyggingu má fá meiri slagkraft við markaðssetningu, aukið virði 

og ánægðari gesti.  

Handbókin er hugsuð fyrir alla þá sem hafa áhuga á að tileinka sér 

aðferðir upplifunarferðamennsku, hvort sem stefnt er að því að 

koma á laggirnar nýrri starfsemi eða gefa gamalgróinni starfsemi 

nýja vídd.   

Bókinni til stuðnings var opnaður vefurinn www.

einstokupplifun.is þar sem meðal annars má finna reynslusögur 

og dæmi frá áhugaverðum fyrirtækjum þar sem upplifun gesta 

er höfð að leiðarljósi. Þar er einnig gagnlegt safn tengla sem 

geta nýst fyrirtækjum í ferðaþjónustu við vöruþróun. Starfsmenn 

Nýsköpunarmiðstöðvar Íslands hafa fylgt þessu átaki eftir með 

námskeiðum og fræðslufundum fyrir fyrirtæki í ferðaþjónustu.  

Tenging ferðaþjónustu og skapandi greina með auknu 
samstarfi og samtali

Þróun í ferðaþjónustu tengist á fjölbreyttan hátt skapandi 

greinum og sköpun er ráðandi afl í þróun og markaðssetningu 

ferðaþjónustu. Næstu skref verkefnisins „Einstök íslensk upplifun“ 

miða að því að tengja enn betur saman ferðaþjónustu og skapandi 

greinar. Leitað verður leiða til að hvetja fyrirtæki og einstaklinga, 

bæði í ferðaþjónustu og skapandi greinum, til aukins samtals og 

samstarfs um nýjar leiðir til að skapa enn betri og arðbærari einstaka 

íslenska upplifun sem veg til vaxtar.  

Handbókin „Einstök íslensk upplifun“ er unnin í samstarfi við 

Íslandsstofu og Markaðsstofu Norðurlands auk annarra markaðs–

stofa landshlutanna og Rannsóknarmiðstöðvar ferðamála.

Einstök íslensk upplifun – Vegur til vaxtar
Sigríður Kristjánsdóttir

Tveimur viðamiklum rannsóknaverkefnum sem tengjast 

efnistækni í jarðhitaiðnaði var hleypt af stokkunum hjá Efnis-, líf- 

og orkutæknideild Nýsköpunarmiðstöðvar Íslands á árinu 2014. 

Annars vegar er um að ræða verkefnið GEOTUR (Upgrading and 

Life Cycle Extensions of Geothermal Energetic Pumps and Turbines 

by Thermal Spray Process and Multi Composite Technology) 

og hins vegar verkefnið ExploGuard (Novel explosive welded 

corrosion resistant clad materials for geothermal plants). Bæði 

verkefnin verða unnin á næstu þremur árum. Verkefnisstjórar hjá 

Nýsköpunarmiðstöð Íslands eru Kolbrún Ragna Ragnarsdóttir og 

Aðalsteinn Arnbjörnsson.

ExploGuard var meðal 25 verkefna sem styrkt voru innan M-ERA.

NET samstarfsvettvangsins í efnistækni á árinu 2014, eftir 

strangt matsferli samtals 166 verkefna. Rannís er aðili að þessum 

fjölþjóðlega samstarfsvettvangi og styrkir Tækniþróunarsjóður 

íslenska hluta verkefnisins. Með verkefninu er unnið að því að leysa 

tæringarvandamál í orkuiðnaði með nýjum aðferðum í svokallaðri 

sprengisuðu sem þróaðar verða sérstaklega með tilliti til krefjandi 

aðstæðna í íslensku jarðhitaumhverfi. Verkefnið er þannig mikilvægt 

skref í að gera framtíðarorkunýtingu mögulega í umhverfi þar 

sem áraun er mikil á efni og búnað. Verkefnið er unnið í samvinnu 

Nýsköpunarmiðstöðvar Íslands, HS orku, Landsvirkjunar og 

Háskóla Íslands, auk öflugra erlendra tæknistofnana og fyrirtækja; 

Tækniháskólans í Varsjá og Explomet í Póllandi og efnistækni–

rannsóknastofnunarinnar IMR í Slóvakíu. 

Þróun nýrra efnasamsetninga fyrir sprautuhúðun á 
jarðhitatúrbínublöðum

GEOTUR verkefnið er fjármagnað af styrktarsjóði sem ætlað er 

að efla rannsóknatengsl Rúmeníu við EES-löndin Ísland, Noreg 

og Lichtenstein. Auglýst var eftir umsóknum árið 2013 og 

voru 23 verkefni styrkt af 414 umsóknum. Tilgangur GEOTUR 

verkefnisins er að þróa nýjar efnasamsetningar fyrir sprautuhúðun 

á jarðhitatúrbínublöðum, sem þurfa að þola mikla áraun vegna 

hita, þrýstings, tærandi gastegunda og árekstra við vatnsdropa í 

jarðhitagufunni. Verkefnið er unnið í samstarfi við Orku Náttúrunnar 

og vélsmiðjuna Vélvík ehf., auk fyrirtækjanna METAV-CD og Tehnoid 

í Rúmeníu og efnisfræðideildar Politechnica háskólans í Búkarest.

Verkefnin munu nýta sérfræðiþekkingu og greiningarbúnað 

Nýsköpunarmiðstöðvar Íslands og efla enn frekar samstarf 

stofnunarinnar við jarðhitaiðnaðinn. Verkefnin munu gefa erlendum 

aðilum kost á að starfa með íslenskum jarðhitafyrirtækjum sem eru 

leiðandi á heimsvísu. Á móti taka jarðhitafyrirtækin þátt í þróun 

nýjustu efnistækni til að bæta endingu tækjabúnaðar og gera þeim 

kleift að vinna við erfiðari aðstæður.

Ný efnistækni fyrir jarðhitaiðnaðinn
Kristján Leósson 

Gallinn við vothreinsunarkerfi eins og þetta er hins vegar sá að loftið 

verður alveg rakamettað og hentar alls ekki stærri loftræstikerfum 

sem eru stöðugt í gangi. Því verður að hugsa fyrir þurri lausn. Ef 

notuð eru efni eins og kalksteinn virðist sem þannig efni geti tekið 

upp um 25% þyngdar sinnar af SO
2
. Hægt væri að koma slíku efni 

fyrir í algengum síueiningum eins og notaðar eru í loftræstikerfum. 

Kalksteinn hefur þann kost að hann er auðfenginn og ódýr og 

hreinsar allt að 99% af SO
2
 úr lofti. Einnig væri hægt að nota virkt 

kolefni sem er nokkru dýrara. Báðar þessar lausnir hafa hins vegar 

þann ókost að fljótt gengur á efnið og sía af stærð sem hentar í 

loftræstikerfi gæti mettast á einum degi ef mengun er veruleg.  

Uppsöfnun SO
2
 í síu gæti í töluverðri mengun numið nokkrum 

kílógrömmum á dag í loftræstikerfi fyrir t.d. skóla eða sjúkrahús. 

Þá getur koltvíoxíð (CO
2
) safnast í sömu síu og gengur þá einnig á 

hæfileika síunnar til að taka upp SO
2
. Ef tekið er dæmi af loftræstikerfi 

fyrir um 500 manna skóla eða sjúkrahús með um 10.000 rúmmetra 

innblæstri á klst., þyrfti líklega um 2 kg af síunarefni úr kalksteini á dag 

þó að SO
2
 styrkur væri ekki nema 1000 µg/m3. Fyrir mengunarstyrk 

5000 µg/m3 væri magnið um 6-7 kg. Í þessu felst verulegt óhagræði 

og fylgjast þyrfti mjög vel með hreinsigetu síanna og/eða skipta 

þeim ört út.  

Ein hugmynd sem mætti varpa fram er að nota torleyst hýdroxíð 

eða karbónöt, eins og t.d. skeljasand sem útbúinn væri með 

einfaldri skolun, sem hægt væri að koma við með tiltölulega 

einföldum hætti og endurnýja þannig síunargetu efnisins, jafnvel 

daglega ef á þyrfti að halda. Hér er þó að ýmsu að hyggja, efnið 

þarf að vera hæfilega torleyst þannig að virkni þess verði eftir sem 

áður góð, loftræstikerfið verður að ráða vel við að þurrka það hratt 

aftur án verulegs þrýstifalls og það má ekki molna niður við slíka 

meðhöndlun með tilheyrandi rykmyndun. Prófa mætti efni eins og 

skeljasand, magnesíumkarbónat eða hýdroxíð eða jafnvel járnoxíð 

eða álhýdroxíð en þau síðastnefndu eru hugsanlega of torleyst.

SO2 síun 
Hermann Þórðarson

Eins og landsmenn vita er mengun veruleg frá eldgosinu í Holu- 

hrauni, en talið er að streymi SO
2
 úr kvikunni hafi numið tugum 

þúsunda tonna á dag í byrjun gossins og geti enn verið þó að 

töluvert hafi dregið úr hraunstreyminu. Mengun á landinu hefur 

líka mælst veruleg og í byggðum sem liggja í ríkjandi vindátt frá 

gosinu hefur mælst mengun sem telst óholl eða allt að 8000 µg/m3. 

Þorsteinn Ingi Sigfússon, forstjóri Nýsköpunarmiðstöðvar Íslands, 

varpaði fram þeirri hugmynd einn morguninn á kaffistofunni að við 

þyrftum að koma með tillögur um að sía loftið og leggja til aðferðir 

til þess að gera skólum og leikskólum kleift að halda áfram starfi 

þrátt fyrir gasmengun.  SO
2
 hefur verið fylgifiskur brennslu kola og 

olíu og ýmissa iðnaðarferla og hreinsiaðferðir á SO
2
 úr útblæstri eru 

vel þekktar en ekki virðast þó til tilbúnar lausnir fyrir loftræstikerfi.  

Meginlögmálið sem liggur til grundvallar því að SO
2
 er gripið úr lofti 

er að SO
2
 leysist auðveldlega í vatni eða raka og klofnar jafnframt í 

jónir

SO
2
(g) + H

2
O(l)  ==> H

2
SO

3
(aq) <==> H+ + HSO

3
2-

Með viðbót eða tilvist basa má tryggja góða leysni eða bindingu 

sem súlfít (SO
3

2-). Þetta einfalda leysnihvarf liggur til grundvallar 

hreinsun SO
2
 úr lofti, hvort sem um er að ræða vothreinsun eða 

þurrhreinsun. Í þurrum kerfum er síunarefnið nægilega rakasækið 

og tryggir ásamt raka í andrúmsloftinu að SO
2
 er gripið með þessum 

hætti af síuefninu.  

Hægt er að sía SO
2
 úr lofti með því að þvo loftið með vatni og fá 

slíka lausn fyrir heimahús sem samanstendur af plasthólki með 

bólunarplötu og ryksugu. Í hólkinn eru settir nokkrir lítrar af vatni 

með t.d. matarsóda og vatn síðan dregið í gegnum plasthólkinn. 

Þessi einfaldi búnaður hreinsar allt að 98% af SO
2
 mengun skv. 

prófun sem gerð hefur verið á honum. Búnaðurinn hentar því vel 

fyrir heimahús þar sem hægt er að gangsetja hann með stuttum 

fyrirvara og keyra á meðan mengunartoppur stendur yfir. 

Þróunarsetur á sviði efnistækni við Nýsköpunarmiðstöð Íslands
Verkefnið Ál og kísill | Verkefnisstjóri Guðbjörg Óskarsdóttir

Aðstoð við frumkvöðla, kynning, fundir og ráðstefnur
Guðbjörg Óskarsdóttir
Sigríður Ingvarsdóttir
Sigurður Steingrímsson
Páll Árnason
Gauti Marteinsson
Geir Guðmundsson Birgir Jóhannesson

Kristján Leósson
Tor� Þórhallsson
Aðalsteinn Arnbjörnsson

Mælingar á áli

Sunna Wallevik
Guðmundur Gunnarsson
Guðbjörg Óskarsdóttir
Helga Dögg Flosadóttir
Kolbrún R. Ragnarsdóttir

Loka hringnum “Wast to value”

Aðalsteinn Arnbjörnsson
Nils Gíslason

Smíði úr áli

Þorsteinn I. Sigfússon
Kristján Leósson
Birgir Jóhannesson

Ál og kísill | Sólarkísill – eutectic ker�ð 
raf- og ljóseiginleikar

Guðmundur Gunnarsson
Jón Matthíasson

Kísilframleiðsa

Hermann Þórðarson
Kristmann Gíslason
Halla Jónsdóttir

Umhver�smál



Á r s s k ý r s l a  2 0 1 4  |  3 1N ý s k ö p u n a r m i ð s t ö ð  Í s l a n d s 

Í allri umræðunni um notkun endurnýjanlegrar orku á jörðinni er 

auðvelt að líta til sólarljóssins og velta fyrir sér hinni gífurlegu orku 

sem berst til jarðar með sólskini. Svo mikil er þessi orka að hver 

fermeter er að taka við ljósafli sem nemur um 1,3  kílówatti lauslega 

áætlað.

Á síðari hluta tuttugustu aldar komu fram efni sem virkjað gátu ljós 

og breytt í rafstraum.  Úr slíkum efnum má smíða sólarsellur. 

Algengast er að sólarsellurnar (eða sólarhlöðin) séu byggðar upp 

af kristölluðum kísil (Si) sem oft er kallaður sólarkísill.  Sellurnar eða 

hlöðin byggjast á því að mynduð eru svokölluð p-n skeyti milli 

tveggja laga í kíslinum sem íbætt eru jákvætt annars vegar og 

neikvætt hins vegar. Jákvætt og neikvætt svarar til rafhleðslu.

Þegar ljóseind frá sól skellur á p-n samskeyti í sólarsellu myndast 

rafstraumur sem hægt er að beina í rafrás. Mesta nýtni í kísilsólarsellu 

sem nú er tæknilega gerleg getur verið um 27% þannig að miðað 

við áður nefnt afl sólarljóssins við jörð er í mesta lagi hægt að búast 

við um 350 W rafafli á hvern fermeter í sólarsellu að hámarki. Slík 

nýtni fæst sjaldnast; miklu algengara er að sætta sig við u.þ.b. 260 

W/fermeter.

Framleiðendur sólarkísils hafa hingað til þurft að byggja á 

framleiðsluaðferðum sem reynst hafa mengandi og orkufrekar til 

að hreinsa kísilinn nægilega vel svo hann sé nothæfur í sólarsellur.

Notast hefur verið við svokallað Siemens-vinnsluferli sem er flókið, 

orkufrekt og mengandi. Það byggir meðal annars á að fara oft milli 

fasa; frá föstu efni í gas og þannig fram eftir götunum.

Fyrirtækið Silicor Materials vinnur með hreinsunaraðferð þar sem 

kísill, sem ekki er nógu tær til að vera notaður sem sólarkísill, er 

hreinsaður. Það er gert með því að leysa hann upp í fljótandi áli. 

Þar er stuðst við sérstaka eiginleika ál-kísil fasaritsins, sem endur–

speglar eiginleika storknunar og bráðnunar blöndu af Al og Si. 

Þetta hafa handhafar einkaleyfa í Silicor ferlinu verið að vinna við 

undanfarin ár.

Fullyrða má að framleiðsluferli Silicor sé mikil framför á þessu sviði. 

Auðvitað er ekki um að ræða fullkomlega mengunarlausa aðferð, en 

flestir sem skoða ferlið og bera saman við gamla Siemens ferlið geta 

glaðst yfir því að þetta ferli er miklu hreinna. Því til staðfestingar má 

nefna að Skipulagsstofnun taldi starfsemi fyrirtækisins ekki líklega til 

að hafa veruleg umhverfisáhrif.

Þegar litið er til lífsferilsgreiningar á sólarsellu hefur það verið 

vandamál að uppsett sólarsella er nokkuð langan tíma að vinna upp 

það kolefnisfótspor sem liggur að baki henni. Fyrsta sporið myndast 

þegar kísill er unninn úr kvartsi. Þá eru notuð kolefnisskaut sem 

umbreytast í koltvísýring í ferlinu. Einnig er algengt að nota raforku 

sem byggist á því að brenna jarðefnaeldsneyti. Með íslenskri orku 

fallvatna eða jarðvarma er strax minnkað þetta kolefnisfótspor. Með 

öllu ferlinu frá íslenskum hrákísil, í gegnum hreinsunarferli Silicor 

má búast við að kolefnisfótspor sólarkísils muni minnka verulega og 

verða það minnsta í heimi.

Í sambandi við samninga Silicor fyrirtækisins við atvinnuvega- og 

nýsköpunarráðuneytið stofnaði Nýsköpunarmiðstöð Íslands til 

sérstaks Þróunarseturs um ál og kísil innan vébanda Efnis-, líf og 

orkutæknideildar Nýsköpunarmiðstöðvar Íslands, þar sem mikil 

reynsla er fyrir í  rannsóknum og þróun á sviði áls og kísils. Forystu í 

því starfi hefur dr. Guðbjörg Hrönn Óskarsdóttir efnaverkfræðingur.

Sólarkísill
Þorsteinn I. Sigfússon

Á haustmánuðum voru haldnar þrjár alþjóðlegar 

steinsteypuráðstefnur í Hörpu á vegum Nýsköpunarmiðstöðvar 

Íslands og samstarfsaðila. Vikan, sem bar nafnið „A CONCRETE WEEK“, 

hófst á mánudegi með námskeiðahaldi á vegum ICI Rheocenter og 

Nordic Rheology Society, þar sem tvö námskeið um steinsteypu 

voru haldin í húsakynnum Nýsköpunarmiðstöðvar Íslands og voru 

rétt um 40 manns skráðir til leiks. Fyrirlesarar voru próf. Ólafur H. 

Wallevik frá Nýsköpunarmiðstöð, próf. Kamal H. Khayat frá Missouri 

University of Science and Technology, dr. Dimitri Feys frá Missouri 

University of Science and Technology og próf. Mats Stading frá The 

Swedish Institute for Food and Biotechnology. 

Sameiginleg setning ráðstefnanna þriggja fór fram í Eldborgarsal 

Hörpu. Ráðstefnurnar voru:

XXII Nordic Concrete Research Symposium. Ráðstefnan er 
samvinnuverkefni Steinsteypufélaganna á Norðurlöndum og 
er haldin árlega í einu Norðurlandanna.

The 23rd Nordic Rheology Conference. Ráðstefnan er haldin 
á vegum Norræna flotfræðisambandsins (Nordic Rheology 
Society) en hún var síðast haldin á Íslandi árið 2009.

ECO-CRETE, International Symposium on Sustainability. 
Ráðstefnan er sú fyrsta í sinni röð og er haldin í samvinnu við 
RILEM.

Forseti Íslands, hr. Ólafur Ragnar Grímsson, setti ráðstefnurnar með 

ávarpi sem Ólafur H. Wallevik fylgdi eftir með opnunarfyrirlestri. 

Sterkasti maður Evrópu, Hafþór Júlíus Björnsson, aðstoðaði Ólaf 

H. Wallevik í fyrirlestrinum ásamt félaga sínum en báðir voru þeir 

klæddir sem víkingar. Sáu þeir einnig til þess að þeir fyrirlesarar 

sem héldu erindi fram að hádegishléi héldu sig við tímamörk og 

gekk það undantekningarlaust vel eftir að þeir höfðu borið Ólaf H. 

Wallevik út af sviðinu þegar hann fór fram yfir tímamörk síns erindis.

Í hádegishléinu var gestum boðið að sjá sýningarsteypu á vegum 

Steinsteypudeildar Nýsköpunarmiðstöðvar við hliðina á Hörpu, 

en þar var sérlega umhverfisvæn sjálfútleggjandi steinsteypa látin 

flæða í tvö mót úr plexígleri. Annað þeirra myndaði stafina ICI (fyrir 

Innovation Center Iceland) en hitt var skreytt kínverskum táknum 

sem standa fyrir orðið steinsteypa eða „Man makes stone“ sem 

er bein þýðing á kínversku táknunum. Þessi samsetning var gerð 

í tilefni þess að China Building Materials Academy sendi sérstaka 

sendinefnd til landsins til að vera viðstadda ráðstefnuna en CBMA 

og Nýsköpunarmiðstöð vinna að sameiginlegu þróunarverkefni 

sem gengur út á að lækka kolefnisspor kínverskrar steinsteypu

Norræna flotfræðifélagið (Nordic Rheology Society) veitti hin virtu 

Carl Klason verðlaun á ráðstefnukvöldverði í Perlunni. Þau eru veitt 

norrænum vísindamönnum í flotfræði sem vakið hafa eftirtekt fyrir 

stefnumörkun, eljusemi og óvenjulegan árangur innan greinarinnar. 

Verðlaunin eru veitt fyrir framúrskarandi framlag til grunnþekkingar 

í flotfræði, nýtingar flotfræðiþekkingar, eða framfara á grundvelli 

flotfræði í einu eða fleirum Norðurlandanna. Að þessu sinni voru 

verðlaunin veitt til Ólafs H. Wallevik en hann hefur haldið fyrirlestra 

um flotfræði í meira en 20 löndum á undanförnum tveimur 

áratugum og hlotið fjöldann allan af verðlaunum fyrir störf sín í þágu 

vísindanna. Ólafur hefur einnig verið sæmdur riddarakrossi hinnar 

íslensku fálkaorðu fyrir sitt framlag í þróun á umhverfisvænum 

byggingarefnum.

Um 300 erlendir sérfræðingar frá 32 löndum úr öllum heimsálfum 

sóttu ráðstefnurnar. Þar var boðið upp á fjölbreytta og fræðandi 

dagskrá í formi meira en 200 fyrirlestra innlendra og erlendra 

sérfræðinga.

Alþjóðlegar steypuráðstefnur 
Björn Hjartarson

Upplýsingaveitan Sprotar.is, sem rekin er af Nýsköpunarmiðstöð 

Íslands, er einn helsti vettvangur upplýsingamiðlunar um íslensk 

sprotafyrirtæki og starfsumhverfi þeirra. Frá því að vefurinn fór í 

loftið haustið 2012 hafa þeir sem þar eru skráðir verið spurðir álits á 

ýmsu sem tengist starfsumhverfi þeirra og í ár voru þeir spurðir út 

í aðgengi íslenskra nýsköpunar- og sprotafyrirtækja að fjármagni. Í 

kjölfarið voru þessar niðurstöður notaðar sem grundvöllur frekari 

vinnu við að bæta starfsumhverfi sprotanna.

Helstu niðurstöður könnunarinnar voru þessar: 

• 90% fyrirtækjanna voru opin fyrir fjárfestingarviðræðum.

• 94% aðspurðra fyrirtækja voru tilbúin að skoða fjárfestingar 
erlendis frá.

• Flest þeirra hafa fengið fjármagn frá opinberum aðilum eða 
lánastofnunum en 82% fyrirtækjanna hafa áhuga á því að 
opinberir sjóðir fjárfesti í þeim. Slíkir sjóðir hafa þó fjárfest eða 
átt í viðræðum um fjárfestingu í litlum hluta þeirra.

• Fáir hafa fengið fjármagn frá einkaaðilum en 32% 
fyrirtækjanna hafa áhuga á því.

• Frumkvöðlar líta hýru auga til fjármögnunarsjóða í 
einkageiranum en 70% þeirra sem svöruðu spurningunni hafa 
áhuga á viðræðum við slíka sjóði. Aðeins átta fyrirtæki af þeim 
sem svöruðu hafa fengið fjármagn frá slíkum sjóðum eða eru í 
viðræðum við þá um fjármagn.

• Mikill áhugi er á því að tala við einstaka fjárfesta en 73% 
aðspurðra hafa áhuga á því. Aðeins níu fyrirtæki hafa fengið 
fjármagn frá slíkum fjárfestum og einn var í viðræðum er 
könnunin var lögð fyrir.

• Áhugi á því að leita til lánastofnana mælist nokkur en 48% 
svarenda segjast hafa áhuga á því.

• Nærri helmingur frumkvöðlanna er á þeirri skoðun að auka 
þurfi upplýsingar um það hvernig finna skuli fjárfesta og 
fjármögnunarleiðir.

• Meðaltals eignahlutur frumkvöðlanna sjálfra í fyrirtækjunum 
mældist 77%

Ráðstefna um fjármögnun sprota

Upplýsingarnar voru m.a. nýttar til að ákveða efni ráðstefnu sem 

sneri að fjármögnun sprotafyrirtækja þar sem Nýsköpunarmiðstöð 

Íslands leiddi saman fjölda lykilaðila í stoðkerfi nýsköpunar á Íslandi. 

Þeir voru Rannís, Íslandsstofa, Nýsköpunarsjóður atvinnulífsins, 

Samtök iðnaðarins og Hátækni- og sprotavettvangur. Af þessu 

tilefni fékk Nýsköpunarmiðstöð Íslands einnig til landsins Michael 

Culligan, forstjóra Halo Business Angel Network á Írlandi (HBAN) 

og stjórnarmann Englatengslanets Evrópu (EBAN), sem kynnti 

leið í englafjárfestingum sem náð hefur góðum árangri á Írlandi. 

Michael er sérfræðingur í fjármögnun sprotafyrirtækja og býr yfir 

viðamikilli reynslu sem englafjárfestir en EBAN hafa safnað yfir 45 

milljónum punda frá englafjárfestum, sem veitt hefur verið í yfir 250 

sprota- og frumkvöðlafyrirtæki á undanförnum sex árum á Írlandi. 

Michael er einnig yfirmaður Dublin Business Innovation Centre sem 

stýrir digrum fjárfestingasjóði, mjög farsælu englafjárfestaneti og 

frumkvöðlasetri sem hýsir yfir 90 fyrirtæki auk þess að veita þeim 

ráðgjöf og stuðning. Aðrir fyrirlesarar á ráðstefnunni voru Guðjón 

Már Guðjónsson, framkvæmdastjóri OZ, Eyrún Eggertsdóttir, 

framkvæmdastjóri RóRó, dr. Bjarki Andrew Brynjarsson, 

framkvæmdastjóri Marorku, og Kristján Freyr Kristjánsson, 

framkvæmdastjóri innlendra viðskipta Meniga. Þessir fyrirlesarar 

fengu það hlutverk að skýra frá sýn sinni á stöðu mála og hvað 

mætti betur fara til framtíðar. Fundargestir unnu einnig á tveimur 

vinnustofum þar sem málefnin voru krufin, um hvernig mætti laða 

fleiri fjárfesta, innlenda og erlenda, að íslenskum sprotafyrirtækjum.

Hugur til fjármögnunar sprota kannaður 
Gauti Marteinsson

Ræsing Ísland er nýtt svæðisbundið verkefni Nýsköpunarmið–

stöðvar Íslands sem hefur það að markmiði að efla nýsköpun 

á landsbyggðinni. Ræsing er samkeppni um góðar viðskipta–

hugmyndir, þar sem frumkvöðlum með nýjar atvinnuskapandi 

hugmyndir er boðið að taka þátt. Verkefnum er forgangsraðað 

út frá nýsköpun og tækifærum á markaði. Valin eru verkefni til 

áframhaldandi þróunar og eru frumkvöðlar aðstoðaðir við gerð 

viðskiptaáætlunar með það í huga að verkefnið verði tilbúið til 

kynningar fyrir fjárfesta. Fjöldi verkefna sem fara í þennan farveg 

getur verið mismunandi eftir landsvæðum.

Nýsköpunarmiðstöð Íslands vann á árinu að verkefninu Ræsing í 

Skagafirði í samvinnu við Kaupfélag Skagfirðinga og sveitarfélagið 

Skagafjörð. Alls bárust 24 umsóknir og voru verkefnin bæði 

fjölbreytt og spennandi. Þrjú verkefni voru valin til frekari þróunar 

og voru þau kynnt í Verinu vísindagörðum þar sem jafnframt voru 

undirritaðir samstarfssamningar við frumkvöðlana. Þessi verkefni 

voru valin :

• Verkefni HB4 vöruþróunar og Háskólans á Hólum, lífræn 
byggingareinangrun. Verkefnið lýtur að þróun einangrunar og/
eða umbúða úr lífrænum efnum frá landbúnaði. 

• Verkefni Hildar Þóru Magnúsdóttur, þurrkun skjaldkirtils, sem 
lýtur að þurrkun skjaldkirtla úr sláturdýrum til meðhöndlunar 
vegna vanvirks skjaldkirtils.

• Verkefni Regins Grímssonar, einingarhús úr steinull og 
trefjaplasti. Verkefnið snýst um þróun m.a. íbúðarhúsa úr 
steinull með trefjaplastkápu með innbyggðu burðarvirki í 
veggjum og þaki.

Þátttakendur fengu um 20 vikur til að gera viðskiptaáætlun og 

fengu á þeim tíma stuðning verkefnisstjóra Nýsköpunarmiðstöðvar     

Íslands auk stuðnings vegna kostnaðar sem féll til við þróun 

verkefnanna. Á lokahófi Ræsingar í Skagafirði voru verkefnin 

Ræsing nýsköpunarverkefna á landsbyggðinni 
Sigurður Steingrímsson og Guðmundur Óli Hilmisson

verðlaunuð og deildu verkefni Hildar og Regins fyrsta sæti 

samkeppninnar og hlutu þau hvort um sig 900.000 krónur í 

verðlaunafé til áframhaldandi þróunar. Verkefni HB4 vöruþróunar og 

Háskólans á Hólum hlaut sérstök hvatningarverðlaun að uppphæð 

200.000 krónur til áframhaldandi þróunar. 

Margvísleg verkefni vítt og breytt um landið

Nýsköpun í starfandi fyrirtækjum er verkefni sem fer af stað á 

nokkrum stöðum á landsbyggðinni árið 2015. Verkefnið miðar að 

því að styðja fyrirtæki við að þróa nýjar vörur eða þjónustu og nýta 

um leið enn betur þá miklu fjárfestingu og þekkingu sem fyrirtækin 

hafa yfir að ráða.  

Vöxtur í ferðaþjónustu á landinu hefur verið gríðarlega mikill og 

vaxandi þörf er fyrir nýjungar til að koma til móts við væntingar 

ferðamanna í framtíðinni. Á árinu 2015 hefst nýtt þróunarverkefni 

í samstarfi við nokkur fyrirtæki í ferðaþjónustu á landsbyggðinni. Í 

þessu nýja verkefni verður lögð áhersla á þróun á ferðamannastöðum 

með það fyrir augum að auka upplifun ferðamanna af dvöl þeirra 

á Íslandi.

Nýsköpunarmiðstöð Íslands hefur undanfarin ár boðið fjölbreytt 

námskeið um undirbúning, stofnun og rekstur fyrirtækja.  

Námskeiðið Sóknarbraut hefur nú verið uppfært og aðlagað 

breyttum þörfum frumkvöðla. Um 15 frumkvöðlar á Þórshöfn og í 

nágrenni vinna nú að viðskiptahugmyndum sínum á Sóknarbraut 

og fá leiðsögn og aðstoð í kennslustundum og heimsóknum 

ásamt yfirgripsmikilli einstaklingsbundinni leiðsögn í gengum 

tölvu. Eftirspurn eftir fræðslu af þessum toga er mikil og verður 

námskeiðið í boði á fleiri stöðum á landinu síðar á árinu.

Genís hf. hefur um nokkurra ára skeið verið til húsa í Kím – Medical 

Park, frumkvöðlasetri Nýsköpunarmiðstöðvar Íslands fyrir fyrirtæki 

á heilbrigðissviði. Fyrirtækið vinnur að þróun lífvirkra kítínafleiða 

til notkunar í heilbrigðisiðnaði. Nýsköpunarmiðstöð Íslands hefur 

tekið þátt í rannsóknar- og þróunarverkefnum með Genís hf. og 

veitt fyrirtækinu fjölbreytta þjónustu í margvíslegum verkefnum, 

einkum á sviði efnistækni og ýmissa greininga. Verkefnin sem 

Nýsköpunarmiðstöð kemur að beinast flest að þróun á notkun 

kítínafleiða í efnablöndur sem henta til beinalækninga, svo sem til 

að fylla upp í holrými í beini eftir slys eða sjúkdóma. Önnur verkefni 

hafa beinst að notkun kítínafleiddra sykra til húðunar á ígræðlingum 

í bein, sem gerðir eru úr málmblöndum. 

Flest verkefnin hafa verið fjármögnuð af Tækniþróunarsjóði, 

Rannsóknasjóði og Genís. Samstarf hefur verið um umsóknaskrif 

þannig að annar aðilinn hefur leitt vinnuna og borið ábyrgð á 

henni en fengið innlegg og athugasemdir frá hinum. Margir fleiri 

hafa komið að verkefnasamstarfinu, má þar nefna Landspítala - 

háskólasjúkrahús, Blóðbankann, Háskólann í Reykjavík, Háskóla 

Íslands og ArcticLAS ehf. Í öllum tilfellum hefur verið lagt upp með 

að Genís eignist niðurstöður verkefnanna með það fyrir augum að 

nýta sér þær í uppbyggingu fyrirtækisins.  

Mikilvæg þekking orðið til

Nýsköpunarmiðstöð Íslands hefur um leið fengið tækifæri til að 

nýta sér ákveðna hluta þeirrar þekkingar og reynslu, sem byggst 

hefur upp í verkefnunum. Þar má nefna almenna þekkingu á 

svokölluðum lífstoðefnum (biomaterials), þ.e. efnum sem notuð eru 

í lækningatæki og lækningavörur sem komast í snertingu við vefi 

líkamans. Sérstaklega hefur byggst upp þekking á þeim undirflokki 

lífstoðefna sem telst til beingræðsluefna. Einnig hefur byggst upp 

talsverð sérhæfð þekking, t.d. á sviði greiningartækni sem notuð 

hefur verið í þessum verkefnum. Þar má nefna mælingar í öflugu 

röntgensneiðmyndatæki Nýsköpunarmiðstöðvar og úrvinnslu 

gagna úr þeim mælingum.

Genís hefur í gegnum verkefnin safnað mikilvægum gögnum 

sem nýst hafa til að sýna virkni efna og aðferða og til að þróa 

áfram væntanlegar vörur. Að hluta til hafa niðurstöður nýst í 

einkaleyfaumsóknum. Innan Genís hefur að sjálfsögðu byggst upp 

yfirgripsmikil þekking á lífvirkum kítósanafleiðum og virkni þeirra, 

bæði hvað viðkemur beingræðsluefnum en einnig hvað varðar 

virkni í ýmsum líffræðilegum módelum. 

Í heildina má fullyrða að samstarf Genís hf. og Nýsköpunar–

miðstöðvar Íslands hafi verið árangursríkt, lærdómsríkt og öllum til 

hagsbóta.

Samstarf Nýsköpunarmiðstöðvar Íslands og Genís hf.  
Gissur Örlygsson

Nýsköpunarmiðstöð Íslands er með beinan aðgang að stærsta 

viðskiptatengslaneti heims sem ber heitið Enterprise Europe 

Network (EEN) en það er starfrækt í yfir 50 löndum í öllum 

heimsálfum. EEN aðstoðar fyrirtæki, stofnanir og háskóla við að 

finna tækifæri á erlendum mörkuðum. Nýsköpunarmiðstöð Íslands 

leiðir þessa þjónustu á Íslandi í samstarfi við Íslandsstofu og Rannís 

undir heitinu Evrópumiðstöð.

Reynslan sýnir að með því að nýta sér þjónustuna er hægt að auka 

möguleikana til muna og þetta góða samstarf hefur tryggt framgang 

ýmissa aðila á erlenda markaði. Á árinu voru yfir 60 fyrirtæki heimsótt 

og þjónustan kynnt en í kjölfarið náðu fjölmörg þeirra tengslum 

sem þau hefðu kannski aldrei komist í með öðrum hætti. Nýlegt 

dæmi má nefna Valka sem er tæknifyrirtæki í sjávarútvegi sem 

vinnur nú að þróun vöru með norskum aðila. Einnig hafa margir 

samband sjálfir og/eða kíkja í heimsókn á Nýsköpunarmiðstöð 

Íslands en þjónustan er öllum opin og gjaldfrjáls. 

Fjölbreytileiki þjónustu Evrópumiðstöðvar mikill

Evrópumiðstöð hélt fjölmarga fundi og ráðstefnur á árinu til að ná til 

sem flestra geira atvinnulífsins en einnig til að kynna fjölbreytileika 

þjónustunnar. Reynt er að hafa viðfangsefnin eftir því hvað er helst á 

döfinni hverju sinni. Að auki tekur Evrópumiðstöð þátt í evrópskum 

sérverkefnum til að auka tengsl og þekkingu á ákveðnum sviðum. 

Helstu sérverkefni ársins voru:

ECHOES verkefnið sem hafði það að meginmarkmiði að 
auka vitund um umhverfisstefnu, vistvæna hönnun og 
framleiðsluferla hjá fyrirtækjum í byggingargeiranum. 
Verkefnið kostaði ráðgjöf sérfræðings í vistvænni hönnun 
frá Mannvirkjasviði Nýsköpunarmiðstöðvar Íslands, sem 
vann verkefnið ásamt starfsmanni EEN. Unnið var náið með 
fjórum fyrirtækjum þar sem framleiðsluferlar og aðrir þættir í 
starfseminni voru skoðaðir með vistvænum gleraugum, þetta 

voru: Gluggasmiðjan, LímtréVírnet, Steinullarverksmiðjan og 
Trésmiðjan Jari.

PROFINET verkefnið sneri að fjármögnun sprotafyrirtækja 
og var unnið á árinu í samstarfi við fjölmarga lykilaðila 
í stoðkerfi nýsköpunar á Íslandi. Þessir aðilar voru 
Nýsköpunarsjóður atvinnulífsins, Samtök iðnaðarins, Hátækni- 
og sprotavettvangur, Rannís og Íslandsstofa. Lokapunkturinn 
var tæplega hundrað manna ráðstefna í tengslum við Evrópsku 
fyrirtækjavikuna (SME Week) þar sem rætt var um stöðuna 
í þessum málum í dag og hvert skuli mögulega stefna. Í 
því tilefni fékk Evrópumiðstöð til landsins Michael Culligan, 
forstjóra Halo Business Angel Network á Írlandi (HBAN) og 
stjórnarmann Englatengslanets Evrópu (EBAN), en hann kynnti 
þá leið í englafjárfestingum sem náð hefur góðum árangri á 
Írlandi.

Erasmus for Young Entreprenuers en það verkefni greiðir 
leið og styrkir frumkvöðla að hluta við að heimsækja 
frumkvöðlafyrirtæki í öðrum löndum. Þannig geta íslenskir 
frumkvöðlar lært af reyndum frumkvöðlum, aukið víðsýni 
sína og þekkingu á öðrum mörkuðum með því að vinna 
nokkra mánuði hjá fyrirtæki/frumkvöðli sem hefur tekist að 
byggja upp fyrirtæki sitt með góðum árangri. Eins geta íslensk 
fyrirtæki náð sér í nýja þekkingu og sýn með erlendu starfsfólki 
í stuttan tíma.

IceFish (The Icelandic Fisheries Exhibition) er stærsta 
sjávarútvegssýning á Íslandi en Evrópumiðstöð var áberandi 
á ráðstefnunni í ár. Fjöldi erlendra starfsmanna Enterprise 
Europe Network komu til landsins með viðskiptavini sína úr 
greininni. Þá var haldið fyrirtækjastefnumót þar sem erlend 
og innlend fyrirtæki ræddu samstarfsmöguleika og sett 
var á fót vel heppnuð alþjóðleg ráðstefna um nýsköpun í 
sjávarútvegi. Að auki var skipulögð skoðunarferð til ýmissa 
sjávarútvegsfyrirtækja fyrir nokkur hollensk fyrirtæki í greininni.

Stærsta viðskiptatengslanet heims
Gauti Marteinsson

Nú eru liðin rúmlega 100 ár síðan við Íslendingar fórum að steypa 

íbúðarhús hérlendis. Þótt ótrúlegt sé eru byggingarmenn á 

opinberum vettvangi enn að ræða sín á milli um hvort sé betra 

að einangra hús að innan eða utan. Raddir heyrast sem halda því 

fram að það sé betra, ódýrara og viðhaldsfrírra að einangra steypt 

íbúðarhús innan frá. Til að sanna þessa skoðun eru oft notuð haldlítil 

rök.

Áratugir eru síðan flestum þeim sem í alvöru hugsa um þessi mál 

varð ljóst að með einangrun utan frá hverfa að mestu svokallaðar 

kuldabrýr (staðir þar sem velleiðandi efni (steypa) sker gegnum 

einangrunarhjúpinn) t.d. við gólf- og loftaplötur. Erfitt hefur reynst 

að einangra þessa staði að gagni þegar einangrað er innan frá og 

þekkja flestir vel hvernig svart ryk og önnur óhreinindi setjast í slaga 

á þessum stöðum, ekki síst í hornum þar sem lofthreyfing er lítil. Sýnt 

hefur verið fram á með útreikningum að varmatap um kuldabrýr 

getur valdið meira varmatapi frá íbúðarhúsi, sem steypt er í hólf og 

gólf, en tapast um einangraða fleti útveggjanna. Til viðbótar koma 

þau vandræði að kuldabrýrnar skapa kalda yfirborðsfleti sem eru 

bæði skítsælir og gróðrarstía fyrir sveppi og myglu.

Fækkun í ákveðnum starfsstéttum haft áhrif

Ekki bætir heldur úr skák að fækkun hefur orðið í starfsstétt múrara, 

sem veldur því að í stað múrhúðar er einangrun oft felld inn í 

grind (trégrind eða málmgrind) og plötuklædd með gifs- eða 

spónaplötum án fullnægjandi rakavarnarlags og lagnagrindar 

innan þess. Frágangur sem þessi hefur víða mistekist þannig að 

raki úr innilofti hefur komist út í vegginn og valdið ákjósanlegum 

vaxtarskilyrðum fyrir myglu- og sveppagróður, sem jafnvel hefur 

valdið því að nýleg hús verða skaðleg heilsu íbúanna þegar verst 

lætur.

Þótt núgildandi byggingarreglugerð frá 2012 með áorðnum 

breytingum, ásamt staðlinum ÍST 66 Varmatap húsa - útreikningar, 

geri það að mestu ókleift eða óæskilegt að einangra steypt 

íbúðarhús að innanverðu vegna meira varmataps um kuldabrýr, 

a.m.k. ef loftplata er steypt, heldur hluti hönnuða áfram þessari 

byggingaraðferð.

Æskilegast væri að fylgja þróuninni og einangra steypt íbúðarhús 

utan frá. Það er tæknilega heppilegri aðferð og áhættuminni 

ef rétt er að verki staðið. Nóg er af ágætum og endingargóðum 

klæðningarefnum til að verja einangrun og steypu fyrir vályndum 

vetrarveðrum.

Einangrun steinsteyptra útveggja 
Jón Sigurjónsson 

Dæmigerð rakaútfelling í úthorni við loftplötu.

Framleiðsla á umhverfisvænu ammoníaki  
Helga Dögg Flosadóttir 

Ammoníak er eitt mest framleidda efni heims. Stærstur hluti þess 

er notaður í framleiðslu áburða, en einnig er það notað í kælikerfi 

og ýmsa efnafræðilega ferla. Þar að auki er ammoníak kolefnislaus 

orkugjafi en við bruna ammoníaks myndast vatn og köfnunarefni.

Í rúm 100 ár hefur verið notast við Haber-Bosch ferlið við framleiðslu 

ammoníaks úr vetni (H2) og köfnunarefni (N2). Þetta ferli er mjög 

orkufrekt vegna orkunnar sem þarf til að framleiða vetni og erfiðra 

hvarfskilyrða, enda er verið að kljúfa þrefalt efnatengi á milli 

nituratómanna í köfnunarefni á gaskenndu formi. Til þess að klífa 

orkuþröskuldinn og hefja efnahvarfið þarf hátt hitastig (400°C) og 

til þess að einhverjar heimtur verði þarf að hækka þrýstinginn upp 

að u.þ.b. 200 atm.

Framleiðsla á umhverfisvænu ammoníaki

Samstarfsteymi Nýsköpunarmiðstöðvar Íslands og Kratus ehf. 

undirbýr þróunarverkefni í endurvinnslu álgjalls. Í því verkefni 

verður meðal annars framleitt umhverfisvænt ammoníak. Álgjall er 

úrgangur frá álverunum. Það er nú að hluta endurunnið; frá því er 

hreint ál brætt og endurnýtt, en eftir situr gjallsandur, samsettur úr 

áloxíði (Al2O3), álnítríði (AlN) og öðrum efnum. Erfitt er að fá leyfi 

fyrir urðun á gjallsandi vegna þess hve styrkur flúoríðs í honum er 

mikill og vegna þess álnítríðs sem hann inniheldur. Það er vel þekkt 

að álnítríð hvarfast og myndar álhýdroxíð og ammoníak í snertingu 

við vatn. Þessi ammoníaksmyndun veldur því að gjallsandurinn 

flokkast sem hættulegt spilliefni og má hvorki urða hann né flytja 

á brott án mikilla varúðarráðstafana. Þróuð hefur verið aðferð til 

einangrunar á því ammoníaki sem myndast við hvarf álgjalls og 

vatns. 

Í heild losa álverin á Íslandi um 6000-8000 tonn af álgjalli á ári hverju. 

Um 40-50% þessa álgjalls er ál sem má hreinsa frá með bræðslu. 

Eftir sitja um 4000-5000 tonn af gjallsandi sem getur innihaldið allt 

að 25% álnítríð. Ef allur gjallsandur er hvarfaður við vatn má gera ráð 

fyrir því að árlega myndist 200-300 tonn af ammoníaki. Þótt þessar 

tölur séu ekki háar verður orkuþörfin fyrir það ammoníak sem er 

framleitt á þennan máta aðeins brot af því sem þarf með Haber-

Bosch aðferðinni. Í þessu endurvinnsluferli er ammoníak einungis 

hliðarafurð með endurvinnslu annarra afurða úr gjallsandinum, s.s. 

áloxíð. Þetta ammoníak er einnig afurð úr endurvinnslu hráefnis 

sem annars er flokkað sem hættulegur úrgangur. Einangrun þess 

og framleiðsla gefur því af sér samlegðaráhrif fyrir umhverfið með 

lægri orkunotkun í framleiðslu og lágmörkun hættulegs úrgangs. 

Tilvalin endurnýtingaraðferð fyrir stóriðju hérlendis

Haber-Bosch framleiðsluferli ammoníaks er mjög orkufrekt ferli. 

Þegar leitað er eftir nýjum ferlum við framleiðslu ammoníaks, 

ferlum sem geta tekið við af Haber-Bosch, má vera að engin ein 

lausn sé góð fyrir alla heimsbyggðina, en gott er að nýta þær 

aðstæður sem eru til staðar á hverjum stað og framleiða ammoníak 

með sérhæfðum aðferðum m.v. aðgengilegt hráefni. Framleiðsla 

ammoníaks úr álgjalli er tilvalin endurnýtingaraðferð fyrir stóriðjuna 

á Íslandi, umbreyting úrgangs í hráefni. Þótt framleiðslugetan 

takmarkist við magn álgjalls frá hverju álveri er, eins og fyrr segir, til 

mikils að vinna og enn eitt skrefið stigið í átt að fullnýtingu efnaferla.

Ný tækni hefur umbreytt samkeppnisstöðu þjóða og bylt því hvernig 

viðskipti eru stunduð, vörur framleiddar og þjónusta framkvæmd. 

Tækni, hæfni, þekking og stöðug nýsköpun eru forsenda þess að 

Ísland haldi ásættanlegri samkeppnisstöðu meðal annarra þjóða og 

geti þannig byggt undir og tryggt lífsgæði.

Undanfarin ár hefur samkeppnisstöðu Íslands hrakað. Ein 

mikilvægasta leið til sóknar er að auka hæfni okkar sem þjóðar til að 

takast á við krefjandi verkefni með því að byggja upp þekkingu sem 

gagnast atvinnulífi 21. aldar. Menntun og nám er lykillinn að því að 

það takist. Þar þarf að auka vægi nýsköpunar, frumkvöðlamenntunar 

og sköpunarkrafts.

Til þess að bregðast við þessum áskorunum starfrækir 

Nýsköpunarmiðstöð Íslands Fab Lab smiðjur víðs vegar um landið. 

Smiðjurnar eru gjarnan starfræktar í samstarfi við heimamenn á 

hverjum stað; í Vestmannaeyjum, Reykjavík, á Ísafirði, í Fjarðabyggð 

og á Sauðárkróki. Fab Lab smiðjurnar á Íslandi eru hluti af alþjóðlegu 

neti Fab Lab smiðja um allan heim.

Aljóðasamstarf Fab Lab smiðja um allan heim

Í Fab Lab smiðjum Nýsköpunarmiðstöðvar hafa hundruð nemenda 

á öllum skólastigum kynnst möguleikum stafrænnar tækni og 

náð tökum á beitingu tölvutækni til sköpunar á nýjum hlutum og 

hugmyndum, þjálfast í rökhugsun og nýsköpun ásamt því að taka 

frumkvæði og vera lausnamiðuð.

Fab Lab smiðjurnar á Íslandi taka virkan þátt í alþjóðasamstarfi Fab 

Lab smiðja um allan heim, en þekkingarnet Fab Lab smiðjanna 

er nú þéttara og öflugra en nokkru sinni fyrr. Íslendingum býðst 

að taka þátt í Fab Academy sem er alþjóðlegt nám í stafrænni 

framleiðslutækni og leitt af upphafsmanni Fab Lab hreyfingarinnar, 

Neil Gershenfeld prófessor í MIT í Boston. Þar er farið ítarlega í 

helstu þætti stafrænnar framleiðslutækni og þeim fræðum síðan 

miðlað áfram til notenda smiðjanna og nemenda á grunnskóla-, 

framhaldsskóla- og háskólastigi. Bandaríska sendiráðið á Íslandi 

styrkir 12 kennara og leiðbeinendur til þess að stunda nám í Fab 

Academy og til þess að miðla þekkingu áfram til nemenda á öllum 

skólastigum.  

Aukin þekking kennara á sviðum nýsköpunar og stafrænnar 
framleiðslutækni mikilvæg

Eitt af markmiðum næstu ára er að ná til enn fleiri kennara og bæta 

þekkingu þeirra á sviði nýsköpunar, frumkvöðlafræða og staf–

rænnar framleiðslutækni. Með þeim hætti má ná til enn stærri hóps 

sem hefur tileinkað sér aðferðafræði tækni og sköpunar og koma 

henni áfram til næstu kynslóða.

Starfið í Fab Lab smiðjunum skilar sér í auknum áhuga og færni í 

verk- og tæknigreinum, eykur sköpunargleði notenda og færni 

í að koma hugmyndum í áþreifanlegt form. Starfið hefur áhrif á 

atvinnulíf landsins til frambúðar og nýjar hugmyndir spretta fram í 

tengslum við Fab Lab smiðjurnar.

Skapandi framtíð í Fab Lab   
Frosti Gíslason  

Nútímamaðurinn ver drjúgum tíma sólarhringsins innan veggja 

heimilisins og umtalsverðum hluta þess tíma sem þá er eftir í 

einhverjum öðrum byggingum. Innivist og almennt það umhverfi 

sem vistarverur skapa er því afar mikilvægur þáttur í lífi hvers 

manns. Eign í byggðu umhverfi er bókfærð upp á nokkur þúsund 

milljarða og árleg fjárfesting í byggingum einum og sér er vel yfir 

hundrað milljarða. Það er því mikið í húfi að vel takist til; bæði er 

varðar hollustu og fjárfestingu. 

Kröfur hérlendis ekki uppfylltar nema að hluta til 

Í hönnun bygginga, framkvæmd og síðar mati á árangri skiptir miklu 

að markmið séu skýr og að árangursviðmið séu helst mælanleg. 

Þegar kemur að kröfum til innivistar hérlendis er þetta ekki uppfyllt 

nema að hluta til. Vissulega eru gerðar skýrar kröfur til hljóðvistar 

og lágmarkskröfur til loftskipta en þó er alls ekki ljóst hvort síðari 

kröfurnar nægja til að tryggja eðlileg loftskipti í vistarverum. 

Kröfur er varða aðra þætti, s.s. leyfilega hámarkssveiflu í innihita, 

lofthreyfingu innandyra, loftraka og efnagjöf til innilofts, eru nánast 

ómótaðar. Greining á þessum þáttum og samkomulag um hvaða 

kröfur sé eðlilegt að gera er nauðsynleg forsenda þess að vel takist 

til. Það má ekki gleyma því að byggingar sem eru hannaðar og 

byggðar í dag munu allajafna verða enn í notkun eftir 60-80 ár; 

afrakstur byggingarframkvæmda í dag eru byggingar framtíðar.

Til að skýra hvaða vandamál geta komið upp þegar kröfulýsing til 

innilofts er óljós skulu tekin tvö dæmi. 

Loftraki í innilofti: Ekki eru til nein viðmið í reglugerðum hérlendis 

um hvað telst ásættanlegur loftraki í innilofti, en almennt er loftraki 

lægri í innilofti því meira sem loftræst er. Loftræsing íbúðarhúsnæðis 

byggir að verulegu leyti á opnanlegum gluggum hérlendis, það er 

því alfarið háð hegðun íbúa hver loftræsing einstakra vistarvera er 

hverju sinni. Á svæðum þar sem hitunarorka er ódýr hefur loftræsing 

vistarvera iðulega verið mikil, enda kostnaður sem af slíku hlýst 

tiltölulega lítill. Reynsla fyrri ára úr mælingum á inniloftraka hefur af 

þessum sökum verið sú að hlutfallsraki lofts innandyra að vetrarlagi 

er oft lágur, jafnvel undir 20 %HR í frostaköflum. Þessi lági inniloftraki 

hefur m.a. dregið verulega úr hættu á rakaskemmdum og myglu en 

er ekki endilega heppilegasta umhverfið fyrir íbúana ef þeir finna til 

þurrks í slímhúð eða húðvandamála almennt. Ráðgjöf til íbúa um að 

heppilegur inniraki sé allt að 50%HR, óháð útiaðstæðum, er því ekki 

óþekkt. Einnig eru vísbendingar um að loftunarvenjur íbúa séu að 

breytast og afleiðingin sú að loftraki innilofts hækkar frá því sem var 

áður. Fullyrða má að ef inniloftraki hækkar umtalsvert að vetrarlagi, 

frá því sem hefur tíðkast fram undir þetta, þá þola byggingar, eins 

og við höfum byggt þær, slíkt ekki og mygluvandamál verða mun 

tíðari en verið hefur. 

Mygluvandamál: Kröfur varðandi mestu leyfilega efnagjöf 

til innilofts eru af mjög skornum skammti hérlendis, t.d. eru 

engin viðmiðunarmörk til varðandi mygluvöxt eða áhrif hans á 

inniloftgæði. Það er því ekki ljóst hvaða kröfu skuli uppfylla ef mygla 

finnst í byggingu; er ásættanlegt að mygla sé til staðar upp að 

einhverju marki eða verður fortakslaust að fjarlægja alla myglu? Í 

framkvæmd er mikill munur á þessu tvennu og kostnaður vegna 

úrbóta vex mjög hratt með auknum kröfum.

Það er til mikils að vinna að gæði mannvirkja séu eins og stefnt er 

að, en þá þarf líka að marka stefnuna í þeim málum.

Innivist húsa    
Björn Marteinsson  

Ársreikningur 2014
Nýsköpunarmiðstöð Íslands



Áritun og skýrsla forstjóra

Nýsköpunarmiðstöð Íslands tók til starfa 1. ágúst 2007 og starfar samkv. lögum nr. 75/2007 um opinberan stuðning við 

tæknirannsóknir, nýsköpun og atvinnuþróun. 

Hlutverk Nýsköpunarmiðstöðvar er að styrkja samkeppnisstöðu íslensks atvinnulífs, auka lífsgæði í landinu, miðla þekkingu og 

veita stuðningsþjónustu fyrir frumkvöðla og sprota- og nýsköpunarfyrirtæki. Hlutverk hennar er einnig að stunda tæknirannsóknir, 

þróun, greiningar, prófanir, mælingar og vottanir.

Starfsemi Nýsköpunarmiðstöðvarinnar skiptist í þrjú svið.  Íslenskar tæknirannsóknir,  Impru - Frumkvöðlar og sprotar, ásamt  

mannauðs- og markaðsstofu.   Íslenskar tæknirannsóknir sjá um rannsóknir á sviði bygginga, mannvirkja, steinsteypu, framleiðslu, 

líftækni og orku. Impra - Frumkvöðlar og sprotar sér um öfluga þjónustu fyrir frumkvöðla og sprotafyrirtæki. Mannauðs- og 

markaðsstofa tryggir viðskiptavinum stofnunarinnar þjónustu í tengslum við alla sameiginlega starfsemi, sem og að annast innra 

starf. 

Samkvæmt rekstrarreikningi 2014 varð 4,2 m.kr. tekjuhalli af rekstri stofnunarinnar. Samkvæmt efnahagsreikningi námu eignir 

stofnunarinnar 1.595,0 m.kr., skuldir 1.540.9 m.kr. og eigið fé 54,1 m.kr. þann 31. desember 2014. 

Forstjóri Nýsköpunarmiðstöðvar Íslands staðfestir hér með ársreikning stofnunarinnar fyrir árið 2014  með undirritun sinni.

Reykjavík 17. febrúar 2015

_____________________________________________

Þorsteinn Ingi Sigfússon

Áritun óháðs endurskoðanda

Til stjórnar Nýsköpunarmiðstöðvar Íslands
Við höfum endurskoðað meðfylgjandi ársreikning Nýsköpunarmiðstöðvar Íslands fyrir árið 2014. Ársreikningurinn hefur 

að geyma áritun og skýrslu stjórnar, rekstrarreikning, efnahagsreikning, yfirlit um sjóðstreymi, upplýsingar um mikilvægar 

reikningsskilaaðferðir og aðrar skýringar.

Ábyrgð stjórnenda á ársreikningnum
Stjórnendur eru ábyrgir fyrir gerð og framsetningu ársreikningsins í samræmi við lög um ársreikninga og fjárreiður ríkisins.  

Samkvæmt því ber þeim að skipuleggja, innleiða og viðhalda innra eftirliti sem varðar gerð og framsetningu ársreiknings 

þannig að hann sé í meginatriðum án verulegra annmarka.  Ábyrgð stjórnenda nær einnig til þess að beitt sé viðeigandi 

reikningsskilaaðferðum og mati miðað við aðstæður.

Ábyrgð endurskoðenda
Ábyrgð okkar felst í því áliti sem við látum í ljós á ársreikningnum á grundvelli endurskoðunarinnar.  Endurskoðað var í samræmi 

við góða endurskoðunarvenju og ákvæði laga um Ríkisendurskoðun.  Samkvæmt því ber okkur að fara eftir settum siðareglum 

og skipuleggja og haga endurskoðuninni þannig að nægjanleg vissa fáist um að ársreikningurinn sé án verulegra annmarka.

Endurskoðunin felur í sér aðgerðir til að staðfesta fjárhæðir og aðrar upplýsingar í ársreikningnum.  Val 

endurskoðunaraðgerða byggir á faglegu mati endurskoðandans, meðal annars á þeirri áhættu að verulegir 

annmarkar séu á ársreikningnum.  Endurskoðunin felur einnig í sér mat á þeim reikningsskila- og matsaðferðum 

sem gilda um A-hluta stofnanir og stjórnendur nota við gerð ársreikningsins og framsetningu hans í heild.   

 

Við teljum að við endurskoðunina hafi verið aflað nægjanlegra og viðeigandi gagna til að byggja álit okkar á.  

Álit
Það er álit okkar að ársreikningurinn gefi glögga mynd af afkomu Nýsköpunarmiðstöðvar Íslands á árinu 2014, efnahag hennar 

31. desember 2014 og breytingu á handbæru fé á árinu 2014, í samræmi við lög um ársreikninga og fjárreiður ríkisins. 

Reykjavík 17. febrúar 2015

_____________________________________________

Sveinn Arason

ríkisendurkoðandi



   
   2014 2013
Tekjur:
 Sértekjur     256.246.740     221.167.654 
 Framlög    443.922.166    434.571.164 
     700.168.906     655.738.818 
Gjöld:
 Launagjöld     736.961.941    716.519.451    
Ferða- og starfstengdur kostnaður     64.047.990    79.958.360
 Skrifstofu- og annar rekstrarkostnaður     73.018.064     61.736.011
 Sérfræðiþjónusta og ýmis þjónusta     36.879.854    39.580.600 
Rekstur á rannsóknarstofum     14.922.177    16.326.155
 Húsnæðiskostnaður     131.825.168    86.430.560
 Bifreiðakostnaður  10.484.491 9.859.668 
Auglýsingar og kynningar     17.858.784    12.872.938
 Afskriftir  4.370.364  22.588.338
 Tilfærslur    134.154.696   141.546.739
      1.224.523.529  1.187.418.820 
 Eignakaup    12.788.556     17.993.557
      1.237.312.085    1.205.412.377
 
 Tekjuhalli fyrir fjármagnsliði     (537.143.179) (549.673.559) 
Fjármunatekjur og (fjármagnsgjöld)    2.741.434  (159.617)  
 Tekjuhalli fyrir ríkisframlag     (534.401.745) (549.833.176)
 Ríkisframlag    530.200.000   526.400.000 

Tekjuafgangur/(tekjuhalli) ársins    (4.201.745)   (23.433.176) 

Rekstrarreikningur 2014

Efnahagsreikningur 31. desember 2014

    
   2014 2013
Eignir:
 Fastafjármunir  
 Eignahlutir í félögum  20.181.077   14.433.803 
    20.181.077   14.433.803 
 Veltufjármunir
 Skammtímakröfur  350.701.206   359.223.470 
 Vörslufé  1.059.800.288   909.917.592 
 Handbært fé     164.327.281     138.318.477 
     1.574.828.777    1.407.459.539 
Eignir alls     1.595.009.854   1.421.893.342

Eigið fé og skuldir:
 Eigið fé  
 Höfuðstóll    48.886.236    72.319.412 
 Tekjuafgangur/(tekjuhalli)    (4.201.745)  (23.433.176) 
     44.684.491   48.886.236 
   
 Annað eigið fé     9.452.306   9.452.306
  Eigið fé    54.136.797    58.338.542 
 Skammtímaskuldir
 Ríkissjóður  427.656.513   418.952.707 
Fyrirfram innheimtar tekjur vegna verkefna  1.059.800.288    909.917.592
 Viðskiptaskuldir  53.416.254   34.684.501
  Skuldir   1.540.873.057  1.363.554.800 

Eigið fé og skuldir   1.595.009.854 1.421.893.342 
 



Sjóðstreymi 2014

   
Rekstrarhreyfingar  2014 2013

 Veltufé frá rekstri: 
 Tekjuafgangur/(tekjuhalli)     (4.201.745)   (23.433.176) 
  Veltufé frá rekstri    (4.201.745)  (23.433.176) 

 Breytingar á rekstrartengdum eignum og skuldum:
 Skammtímakröfur, (hækkun)/lækkun     (141.360.434)   (175.392.008)
Skammtímaskuldir, (lækkun)/hækkun     168.614.451    7.295.710 
      27.254.017   (191.529.474)

  Handbært fé frá rekstri    23.052.272    (214.962.650)   
 
Fjárfestingahreyfingar 
 Langtímakröfur     (5.747.274)   8.508.614
  Fjárfestingarhreyfingar   (5.747.274)  8.508.614

Fjármögnunarhreyfingar: 
 Breytingar á stöðu við ríkissjóð:
 Framlag ríkissjóðs    (530.200.000) (526.400.000)
 Greitt úr ríkissjóði    538.903.804    726.577.647
  Fjármögnunarhreyfingar  8.703.804  200.177.647

 Hækkun (lækkun) á handbæru fé     26.008.802    17.156.787 
 Handbært fé í ársbyrjun     138.318.477     121.161.690 
 Handbært fé í lok ársins    164.327.279      138.318.477

